
బిస్మిల్లా హిర్రహ్మా నిర్రహీమ్
తొలి పలుకులు
అల్హందులిల్లాహ్ – సకల స్తోత్రములు మరియు కృతజ్ఞతలు అల్లాహ్ కే. 
هُوَ الَّذِي أَرْسَلَ رَسُولَهُ بِالْهُدَىٰ وَدِينِ الْحَقِّ لِيُظْهِرَهُ عَلَى الدِّينِ كُلِّهِ ۚ وَكَفَىٰ بِاللَّـهِ شَهِيدًا﴿٢٨﴾
హువ అల్లదీ అర్సల రసూలహు బిల్ హుదా, వ దీనిల్ హఖ్ఖి లి యుజ్హిరహు అలద్దీని కుల్లిహి
. వ కఫా బిల్లాహి షహీదా. 48:28
వస్సలాతు వస్సలాము అలా ఖాతమున్నబియ్యీన్, నబీయ్యినా ముహమ్మద్ వ అలా ఆలిహి వ అస్హాబిహి, వత్తబాఅహు ఇలా యౌముద్దీన్, అమ్మాబఅద్ – మరియు అంతిమ ప్రవక్త ముహమ్మద్ పై, ఆయన కుటుంబీకులపై, ఆయన సహచరులపై మరియు అంతిమదినం వరకు ఆయనను అనుసరించే వారిపై అనేక దీవెనలు & సలాములు,
ప్రజలారా! 
అల్లాహ్ యొక్క మార్గదర్శకత్వం పై మానవ జీవిత సుఖసంతోషాల పునాదులు ఆధారపడి ఉన్నాయి. చిట్టచివరిగా ఆయన దానిని తన ప్రవక్త ముహమ్మద్ సల్లల్లాహు అలైహి వసల్లం పై అవతరింపజేసినాడు. ప్రవక్త ముహమ్మద్ సల్లల్లాహు అలైహి వసల్లంను ప్రేమించకుండా మరియు గౌరవించకుండా, ఆయనను నిష్కపటంగా మరియు నిజంగా అనుసరించకుండా మనం ఆ అంతిమ మార్గదర్శకత్వాన్ని పొందలేము. కాబట్టి ఇహపరలోకాలలో సుఖంగా, సంతోషంగా గడపాలనుకునే వారెవరైనా సరే, ప్రవక్త ముహమ్మద్ సల్లల్లాహు అలైహి వసల్లంను తమ రోల్ మోడల్ గా చేసుకుని, ఆయన జీవిత విధానాన్ని అనుసరించ వలసి ఉంటుంది. 
ఖుర్ఆన్ లో అల్లాహ్ ఇలా ప్రకటించినాడు : 
وَإِن تُطِيعُوهُ تَهْتَدُوا ۚ
 (ఒకవేళ మీరు ప్రవక్తను అనుసరిస్తే, మార్గదర్శకత్వం పొందుతారు: అన్నూర్ : 54).
మరో చోట అల్లాహ్ ప్రకటన ఇలా ఉంది: 
وَاتَّبِعُوهُ لَعَلَّكُمْ تَهْتَدُونَ
(మరియు మీరు ఆయనను అనుసరించండి, తద్వారా మీకు మార్గదర్శకత్వం లభించవచ్చు … అల్ అరాఫ్ :158).
ఖుర్ఆన్ లో మరోచోట అల్లాహ్ ఇలా ఆదేశించినాడు :
وَمَا آتَاكُمُ الرَّسُولُ فَخُذُوهُ وَمَا نَهَاكُمْ عَنْهُ فَانتَهُوا ۚ 
(మరియు ప్రవక్త ఏమి ఇచ్చినా అందుకోండి మరియు ఏది చేయవద్దంటే దానిని వదిలి వేయండి. అల్ హషర్ : 7).
ముందుతరం సజ్జనులు అనుసరించి ఆధిపత్యం, ఉన్నత స్థానం,  మానమర్యాదలు, గౌరవాభిమానాలు పొందిన మార్గం ఇదే. నేను పుణ్యం సంపాదించాలనే సంకల్పంతో 60 సహీహ్ మరియు హసన్ హదీథులను ఇక్కడ జమ చేసాను. హదీథుల అనువాదం, దాని ఉల్లేఖకుని క్లుప్త పరిచయం మరియు ఆ హదీథు యొక్క కొన్ని ముఖ్య ప్రయోజనాలు ఇక్కడ సులభమైన మరియు సరళమైన రీతిలో పేర్కొనడం జరిగింది. ఈ పుస్తకం సంకలనం చేస్తున్నపుడు సమాజంలోని ప్రతి స్థాయి ప్రజలను దృష్టిలో ఉంచడం జరిగింది. అంతేగాక కేవలం ప్రామాణిక సమాచారం మాత్రమే తీసుకోబడింది. వ్యక్తిగత విమర్శలకు దూరంగా ఉండేలా తగిన జాగ్రత్తలు తీసుకోవడం వలన దీని నుండి అందరూ ప్రయోజనం పొంద వచ్చు. 
ఈ హదీథుల ప్రయోజనాలు ప్రసిద్ధ పండితుడు ఇమాం యహ్యా బిన్ షర్ఫ్ అన్నవవీ, హాఫిజ్ ఇబ్నె హజర్ అస్ఖలానీ మరియు అబ్దుల్లాహ్ అల్ బస్సామ్  యొక్క పుస్తకాల నుండి సేకరించబడినాయి. ఈ గొప్ప రచనలకు బదులుగా అల్లాహ్ వారిపై అనేకానేక అనుగ్రహాలు కురిపించుగాక! 
ఈ పుస్తకంలో నేను కొన్ని విద్యాదాయక మరియు ధర్మప్రచార విషయాలు మీ దృష్టిలోనికి తీసుకు రావడానికి ప్రయత్నించాను. నా యొక్క ఈ ప్రయత్నాన్ని అల్లాహ్ స్వీకరించుగాక!
ఈ పుస్తకంలో పేర్కొనబడిన సహీహ్ బుఖారీ మరియు సహీహ్ ముస్లిం హదీథు గ్రంథాలు రెండింటిలో లేదా ఏదైనా ఒకదానిలోని హదీథుల ప్రామాణికత గురించి పండితులందరూ ఏకగ్రీవంగా అంగీకరించి ఉన్నారు. అయితే ఇక్కడ సేకరించబడిన సునన్ అరబఅ (అబూ దాఊద్, జామఅ తిర్మిదీ, నిసాయి, ఇబ్నె మాజహ్) మరియు ఇతర హదీథు గ్రంథాలలోని హదీథుల ప్రామాణికత విషయంలో షేఖ్ నాసిరుద్దీన్ అల్బానీ యొక్క అభిప్రాయం తీసుకోబడింది. సునన్ తిర్మిదీ విషయంలో, ఇమాం తిర్మిదీ యొక్క అభిప్రాయం పేర్కొనబడింది ఎందుకంటే హదీథు శాస్త్రంలో ఆయనొక ప్రసిద్ధ మరియు ప్రామాణిక పండితుడు. పై వారందరిపై అల్లాహ్ అనుగ్రహించుగాక! 

ఈ పుస్తకాన్ని అల్లాహ్ స్వీకరించుగాక మరియు దీనిని ప్రయోజనకరమైనదిగా చేయుగాక! ఆయన అన్నీ వినేవాడు, అన్నీ ప్రసాదించేవాడూను.
షేఖ్ ఖాలిద్ బిన్ అలీ అబా అల్ ఖైల్ (జనరల్ మేనేజర్, రబ్వహ్ జాలియాత్, రియాద్) గారికి అనేక కృతజ్ఞతలు. ఎందుకంటే ఆయన యొక్క అమూల్యమైన సలహాలు మరియు మార్గదర్శకత్వం వీలయిన మార్గాలన్నింటి ద్వారా ప్రజలను సర్వలోకాల ప్రభువు వైపు చిత్తశుద్ధితో, శ్రమతో మరియు వివేకంతో ఆహ్వానించేలా ప్రోత్సహిస్తున్నాయి.  

అలాగే, షేఖ్ నాసిర్ బిన్ ముహమ్మద్ అల్ హువైష్ (జాలియాత్ విభాగపు మేనేజర్, రబ్వహ్ జాలియాత్, రబ్వహ్, రియాద్) కు కూడా అనేకానేక కృతజ్ఞతలు. ఆయన యొక్క ప్రోత్సాహం మరియు సమర్ధనతోనే ఈ పుస్తకం తయారు చేయబడింది, అనేక భాషలలో అనువదించబడింది, ప్రచురించబడింది, పంపిణీ చేయబడింది. ముఖ్యంగా హదీథుల కంఠస్థం చేసే రెండవ పోటీ ఆయన యొక్క నిజాయితీతో కూడిన కృషి ఫలితం వలనే కార్యరూపం ధరించగలిగింది. 
చివరిగా, తమ అమూల్యమైన మరియు లాభదాయకమైన సూచనలతో నాకు మార్గదర్శకత్వం వహించిన వారందరికీ కృతజ్ఞతలు – ముఖ్యంగా రబ్వహ్ జాలియాత్ విభాగంలో పనిచేస్తున్న నా తోటి సహోద్యోగులకు, అబ్దుల్ అజీజ్ మగ్రబీ మరియు సుదైరీ మస్జిద్ యొక్క ఇమాం మరియు ధర్మప్రచారకుడైన షేఖ్ అబ్దుల్లాహ్ బిన్ హమూద్ నుజైది లకు నా హృదయపూర్వకమైన కృతజ్ఞతలు. మా ఆఫీసు సెక్రటరీ అబ్దుల్ అజీజ్ మద్వూఫ్ కు కూడా అనేక కృతజ్ఞతలు. అల్లాహ్ ఆయనను కాపాడు గాక! 

ఈ ప్రపంచంలోని మానవులందరికీ అల్లాహ్ ఇహపరలోకాల సుఖసంతోషాల వైపు దారి చూపుగాక! ముస్లింల తరుఫున మరియు ఇస్లాం తరుఫున అల్లాహ్ ఈ ప్రార్థనను స్వీకరించుగాక! 

ప్రవక్త ముహమ్మద్ సల్లల్లాహు అలైహి వసల్లంపై, ఆయన కుటుంబంపై, ఆయన సహచరులపై మరియు అంతిమ దినం వరకు ఆయనను అనుసరించే వారిపై అల్లాహ్ యొక్క శాంతి మరియు అనుగ్రహం కురుయుగాక! అల్హందులిల్లాహి రబ్బిల్ ఆలమీన్.   

డాక్టర్ . ముహమ్మద్ ముర్తజా బిన్ అయేష్ ముహమ్మద్
3-2-1434 హి
బిస్మిల్లా హిర్రహ్మా నిర్రహీమ్
కంఠస్థం చేయవలసిన 60 హదీథులు 
1. మొదటి హదీథు :
عَنْ عُمَرَ بْنِ الْخَطَّابِ رَضِيَ اللَّهُ عَنْهُ أَنَّ رَسُوْلَ اللَّهِ (قَالَ: «إِنَّمَاالأَعْمَالُ بِالنِّيَّةِ، ولِكُلِّ امْرِئٍ مَا نَوَى؛ فَمَنْ كَانَتْ هِجْرَتُهُ إِلَى اللهِ وَرَسُوْلِهِ؛ فَهِجْرَتُهُ إلَى اللهِ وَرَسُوْلِهِ، وَمَنْ كَانَتْ هِجْرَتُهُ لِدُنْيَا يُصِيبُهَا، أَوِ امْرَأَةٍ يَتَزَوَّجُهَا؛ فَهِجْرَتُهُ إِلَى مَا هَاجَرَ إِلَيْهِ».  صحيح  البخاري، رقم الحديث 54، وصحيح مسلم، رقم الحديث 155- (1907)، واللفظ للبخاري.
అన్ ఉమరబ్నిల్ ఖత్తాబి రదియల్లాహు అన్హు అన్న రసూలల్లాహి సల్లల్లాహు అలైహి వసల్లం ఖాల: “ఇన్నమల్ ఆమాలు బిన్నియ్యతి, వఇన్నమా లికుల్లి ఇమ్రిన్ మానవ, ఫమన్ కానత్ హిజ్రతుహు ఇలల్లాహి వ రసూలిహి, ఫహిజ్రతుహు ఇలల్లాహి వరసూలిహి, వమన్ కానత్ హిజ్రతుహు లిదున్యా యుసీబుహా, అవ్ ఇమ్రఅతిన్ యతజవ్వజుహా, ఫహిజ్రతుహు ఇలా మాహాజర ఇలైహి.”  (సహీహ్ బుఖారి మరియు సహీహ్ ముస్లిం)
అనువాదం : ఉమర్ ఇబ్నె ఖత్తాబ్ రదియల్లాహు అన్హు ఉల్లేఖన: రసూలుల్లాహ్ సల్లల్లాహు అలైహి వసల్లం ఇలా పలుకుతుండగా నేను విన్నాను: “ఆచరణలు వాటి సంకల్పంపై ఆధారపడి ఉంటాయి. ప్రతి ఒక్కరికీ అతని మనసులోని ఉద్దేశానికి అనుగుణంగా ప్రతిఫలం లభిస్తుంది. అల్లాహ్ మరియు ఆయన ప్రవక్త కోసం వలస పోయిన వ్యక్తి వలస నిస్సదేహంగా అల్లాహ్ మరియు ఆయన ప్రవక్త కోసం చేసిన వలసగానే పరిగణించబడుతుంది. ఎవడైతే ప్రాపంచిక ప్రయోజనం పొందాలనే ఉద్దేశంతోనో లేక ఏ స్త్రీని అయినా వివాహమాడాలనే ఉద్దేశంతోనో వలస పోతాడో, అతను వాటి కోసమే వలస పోయినట్లుగా పరిగణించబడుతుంది.” సహీహ్ బుఖారి & సహీహ్ ముస్లిం.
హదీథు ఉల్లేఖకుడి పరిచయం:
ఈ హదీథు ఉల్లేఖకుని పేరు ఉమర్ బిన్ అల్ ఖత్తాబ్ అల్ ఖరషీ రదియల్లాహు అన్హు. అల్ ఫారూఖ్ మరియు అబూ హఫ్స అనే మారుపేర్లతో కూడా ఆయన పిలవబడేవారు. ఆయన రెండవ ఖలీఫా అర్రాషిదీన్ గా నియమించబడిన తర్వాత ప్రజలు ఆయనను అమీరుల్ మోమినీన్ అని పిలిచేవారు. ప్రవక్తత్వం ప్రకటించబడిన 6వ సంవత్సరం ఇస్లాం స్వీకరించారు. ఆయన ఇస్లాం స్వీకరణ ముస్లింలకు గొప్ప ధైర్యానిచ్చింది. తర్వాత మదీనహ్ కు వలస వెళ్ళారు మరియు ప్రవక్త సల్లల్లాహు అలైహి వసల్లంతో పాటు అన్ని యుద్ధాలలో పాల్గొన్నారు. అపుడపుడు ఆయన అభిప్రాయాన్ని ధృవీకరిస్తూ ఖుర్ఆన్ ఆయతులు అవతరించేవి. ఆయన ఉల్లేఖించిన హదీథుల సంఖ్య 537. 
హిజ్రీ 13వ సంవత్సరంలో తన మరణానికి ముందు అబూ బకర్ రదియల్లాహు అన్హు ఆయనను తన ఖలీఫాగా నియమించారు. ఆయన పరిపాలనా సౌలభ్యం కోసం పార్లమెంటు లాంటి వ్యవస్థను స్థాపించారు, హిజ్రీ క్యాలెండరు ప్రారంభించారు. ఆయన ప్రజలను న్యాయంగా పరిపాలించేవారు. హిజ్రీ 23వ సంవత్సరంలో ఒకరోజు ఫజ్ర్ నమాజు చదివించేటపుడు. అబూ లూలూ అల్ మజూసి అనే అగ్నిపూజ చేసే ధర్మానికి చెందిన ఒక బానిస ఆయనను హత్య చేసాడు. రసూలుల్లాహ్ సల్లల్లాహు అలైహి వసల్లంతో పాటు ఆయెషా రదియల్లాహు అన్హా గదిలో, అబూ బకర్ సిద్దీఖ్ రదియల్లాహు అన్హు ప్రక్కన ఖననం చేయబడినారు. ఆయన పదిన్నర సంవత్సరాల పాటు పరిపాలించారు. 
ఈ హదీథు యొక్క కొన్ని ముఖ్య ప్రయోజనాలు:

1. ఏ పనినైనా మంచి సంకల్పంతో ప్రారంభించడం చాలా అవసరం. తద్వారా పుణ్యం సంపాదించుకునే అవకాశం అతనికి లభిస్తుంది. 
2. సంకల్పం ఉత్పన్నమయ్యే స్థానం మన హృదయం. దానిని నోటితో పలక వలసిన అవసరం లేదు.
3. అల్లాహ్ వద్ద మన మంచి పనులు స్వీకరించబడేందుకు తప్పని సరైన ఒక షరతు ఏమిటంటే, అది చిత్తశుద్ధితో కేవలం అల్లాహ్ కొరకు మాత్రమే చేసినదై ఉండాలి. అలా చిత్తశుద్ధితో చేయని మరియు ప్రవక్త ముహమ్మద్ సల్లల్లాహు అలైహి వసల్లం ఆదేశాలకు అనుగుణంగా లేని ఏ పనినీ అల్లాహ్ స్వీకరించడు.  
4. షోఆఫ్ అంటే ప్రదర్శనాబుద్ధి అలవర్చుకోకుండా జాగ్రత్త పడటం తప్పనిసరి. ఎందుకంటే అది షిర్క్ అస్గర్ అంటే తక్కువ స్థాయి బహుదైవారాధన.   
***
2. ‏రెండవ హదీథు :
عَنْ أَنَسٍ رَضِيَ اللَّهُ عَنْهُ عَنِ النَّبيِّ ( قَالَ: «يَسِّرُوْا وَلاَ تُعَسِّرُوْا، وَبَشِّرُوْا وَلاَ تُـنَفِّرُوْا». صحيح البخاري، رقم الحديث 69، وصحيح مسلم، رقم الحديث 8- (1734)، واللفظ للبخاري.
అన్ అన్సిన్ అనిన్నబియ్యి సల్లల్లాహు అలైహి వ సల్లం ఖాల: “యస్సిరూ వలా తుఅస్సిరూ వ బష్షిరూ వలా తునఫ్ఫిరూ” (సహీహ్ బుఖారి మరియు సహీహ్ ముస్లిం హదీథ్ గ్రంధం)
అనువాదం: అనస్ రదయల్లాహు అన్హు ఉల్లేఖన, రసూలుల్లాహు సల్లల్లాహు అలైహి వసల్లం ఇలా ఉపదేశించారు: “సులభతరం చేయండి మరియు కఠినం చేయకండి. శుభవార్తలు తెలుపండి మరియు అసహ్యించుకునేలా చేయకండి.” సహీహ్ ముస్లిం మరియు సహీహ్ బుఖారీ. 
హదీథు ఉల్లేఖకుడి పరిచయం:

ఈ హదీథు యొక్క ఉల్లేఖకుని పూర్తి పేరు అబూ హమ్ జా అనస్ బిన్ మాలిక్ అల్ అన్సారీ రదియల్లాహు అన్హు. ఆయన రసూలుల్లాహ్ సల్లల్లాహు అలైహి వసల్లంకు సేవకుడిగా పనిచేసేవారు. హిజ్రత్ కు పది సంవత్సరముల ముందు ఆయన మదీనహ్ లో జన్మించారు. బాల్యంలోనే ఇస్లాం స్వీకరించారు. రసూలుల్లాహ్ సల్లల్లాహు అలైహి వసల్లం యొక్క అంతిమ కాలం వరకు ఆయన సేవకుడిగా పనిచేసారు. తర్వాత డమాస్కస్ వెళ్ళారు. కొంతకాలం తర్వాత బస్రహ్ చేరుకున్నారు. ఎక్కువ హదీథులు ఉల్లేఖించిన వారిలో ఆయన పేరు కూడా పేర్కొనబడుతుంది. ఆయన ఉల్లేఖించిన హదీథుల సంఖ్య 2286. హిజ్రీ 93వ సంవత్సరంలో బస్రహ్ లో 100 ఏళ్ళ వయస్సులో చనిపోయారు. 
ఈ హదీథు యొక్క కొన్ని ముఖ్య ప్రయోజనాలు:

1. ధర్మం వైపు ఆహ్వానించడం, పిలవడం, విద్య నేర్పడం, తర్ఫీదు నివ్వడం మరియు ఇతరులతో లావాదేవీలు తేలిక చేయడం, మృదువుగా మెలగడం, సరళంగా వ్యవహరించడం మరియు ప్రజలకు శుభవార్తలు అందించడం.
2. ద్వేషాన్ని వ్యాపింపజేయడం మరియు కఠినం చేయడం మొదలైన వాటిని ఇస్లాం నిషేధించింది. క్రూరంగా, కఠినంగా, మొండిగా ప్రవర్తించడం నుండి దూరంగా ఉండమని ఇస్లాం ప్రేరేపిస్తుంది.
3. ప్రజల ఇబ్బందులను దూరం చేయడమనేది ఇస్లాం యొక్క ప్రత్యేకతల లోని ఒక ముఖ్యాంశము. 
***
 3. మూడవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «كَفَى بِالْـمَرْءِ كَذِبًا أنْ يُحَدِّثَ بِكُلِّ مَا سَمِعَ». صحيح مسلم، رقم الحديث 5- (5).
అన్ అబి హురైరత రదియల్లాహు అన్హు ఖాల, ఖాల రసూలుల్లాహి సల్లల్లాహు అలైహి వ సల్లం “కఫా బిల్ మర్ యి  కదిబన్ అన్ యుహద్దిథ బికుల్లి మా సమిఅ’ (సహీహ్ ముస్లిం హదీథ్ గ్రంధం)
అనువాదం: అబూ హురైరహ్ రదయల్లాహ్ అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు: “ఒక వ్యక్తి ఏదైతే విన్నాడో అదంతా (మక్కీకి మక్కీ) మరొకరికి చెప్పడమనేది ‘అతడు అసత్యవంతుడు’ అనడానికి సరిపోతుంది.”  
హదీథు ఉల్లేఖకుడి పరిచయం:

అబూ హురైరహ్ రదియల్లాహు అన్హు యొక్క పూర్తి పేరు అబ్దుర్రహ్మాన్ బిన్ సఖర్. ఆయన యమన్ లోని దౌస్ తెగకు చెందినవారు. ఆయన ఎప్పుడూ పిల్లికూనతో ఆడుకుంటూ ఉండేవారు. అందువలన ఆయన అబూ హురైరహ్ (పిల్లి తండ్రి) అనే మారుపేరుతో ప్రఖ్యాతి చెందారు. ఆయన తన కుటుంబ పోషణ కొరకు మేకలు మేపేవారు. ఖైబర్ పై విజయం సాధించిన హిజ్రీ 7వ సంవత్సరంలో ఆయన ఇస్లాం స్వీకరించారు. ఆ తర్వాత ఆయన రసూలుల్లాహ్ సల్లల్లాహు అలైహి వసల్లం వెంటే ఉండేవారు. ఆయనను వదలకుండా అనుసరించేవారు. హదీథుల విషయంలో చాలా ఆసక్తి చూపేవారు. అందువలన రసూలుల్లాహ్ సల్లల్లాహు అలైహి వసల్లం నుండి ఆయన చాలా ఎక్కువ జ్ఞానాన్ని నేర్చుకుని, సహాబాలలో అందరి కంటే ఎక్కువ హదీథులు ఉల్లేఖించే స్థాయికి చేరుకున్నారు. ఆయన ఉల్లేఖించిన హదీథుల సంఖ్య 5374. ఆయన మదీనహ్ లోని పండితులలో ఒకరిగా పేర్కొనబడినారు. ఆయన హిజ్రీ 57వ సంవత్సరం మదీనహ్ లో మరణించారు. బఖీలో సమాధి చేయబడినారు.     
ఈ హదీథు యొక్క కొన్ని ముఖ్య ప్రయోజనాలు:

1. వాస్తవానికి విరుద్ధంగా మాట్లాడటమే అసత్యం పలకడం / అబద్ధం చెప్పడం.
2. విన్న మాటలలోని నిజానిజాలు నిర్ధారించకుండా ఇతరులకు అంద జేయడం నిషేధించబడిది.
3. అబద్ధం చెప్పడానికి ఒక ముఖ్య కారణాలు - దుష్టత్వం, అశాంతి, అసంతృప్తి మరియు మానసిక వ్యాధి మొదలైనవి. ఇది కపటుల లక్షణం. 
***
4.  నాలుగవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ أَنَّ رَسُوْلُ اللهِ ( قَالَ: «مَنْ صَلَّى عَليَّ وَاحِدَةً، صَلَّى اللهُ عَلَيْهِ عَشْرًا». صحيح مسلم، رقم الحديث 70- (408).
అన్ అబి హురైరత రదియల్లాహు అన్హు, అన్న రసూలుల్లాహి సల్లల్లాహు అలైహి వ సల్లం ఖాల : “మన్ సల్ల అలయ్య  వాహిదతన్, సల్లల్లాహు అలైహి అష్రన్” (సహీహ్ ముస్లిం హదీథ్ గ్రంధం) 
అనువాదం: అబూ హురైరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఎవరైతే నాపై ఒకసారి సలాం పంపుతాడో , అతని పై అల్లాహ్ పది సార్లు సలాం పంపుతాడు.”
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది. 
ఈ హదీథు యొక్క కొన్ని ముఖ్య ప్రయోజనాలు:

1. రసూలుల్లాహ్ సల్లల్లాహు అలైహి వసల్లం పై దరూద్ పంపడం ద్వారా ఆయనను చాలా గౌరవించినట్లవుతుంది. 
2. ఆయనపై దరూద్ పంపడమనేది ఆయనకు చూపే విధేయత మరియు ప్రేమకు నిదర్శనం. 
3. రసూలుల్లాహ్ సల్లల్లాహు అలైహి వసల్లం పై వీలయినంత ఎక్కువగా దరూద్ పంపడమనేది మానవుడు అల్లాహ్ యొక్క కారుణ్యం మరియు అనుగ్రహం పొందడానికి కారణంగా మారగలదు. ఆయన తన సహచరులకు నేర్పిన క్రింది విధంగా మనం కూడా ఆయనపై దరూద్ పంపవలెను.     
«الَّلهُمَّ صَلِّ عَلَى مُحَمَّدٍ وَعَلَى آلِ مُحَمَّدٍ، كَمَا صَلَّيْتَ عَلَى إِبْرَاهِيمَ وَعَلَى آلِ إِبْرَاهِيمَ، إِنَّكَ حَمِيدٌ مَجِيدٌ. الَّلهُمَّ بَارِكْ عَلَى مُحَمَّدٍ وَعَلَى آلِ مُحَمَّدٍ، كَمَا بَارَكْتَ عَلَى إِبْرَاهِيمَ وَعَلَى آلِ إِبْرَاهِيمَ، إِنَّكَ حَمِيدٌ مَجِيدٌ»(صحيح بخاري: 337، صحيح مسلم: 66)
ఓ అల్లాహ్! ఎలాగైతే ఇబ్రాహీమ్ మరియు ఆయన కుటుంబంపై శాంతిని కురిపించినావో, అలాగే ముహమ్మద్ మరియు ఆయన కుటుంబంపై శాంతిని కురిపించు. ఓ అల్లాహ్! ఎలాగైతే ఇబ్రాహీమ్ మరియు ఆయన కుటుంబంపై శుభాన్ని కురిపించావో, అలాగే ముహమ్మద్ మరియు ఆయన కుటుంబంపై శుభాన్ని కురిపించు. నిశ్చయంగా కేవలం నీవే ప్రశంసలకు అర్హుడివి.
4. రసూలుల్లాహ్ సల్లల్లాహు అలైహి వసల్లంపై దరూద్ పంపడమంటే ఆయనను కొనియాడడం మరియు ప్రశంసించడం. ‘అల్లాహుమ్మ సల్లె అలా ముహమ్మద్’ అంటే ఆయన స్థాయికి తగినట్లుగా ఇహపరలోకాలలో ఆయనకు ఉన్నత స్థానాన్ని ప్రసాదించు అని ప్రార్థించడం.
***

5. ఐదవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ عَنِ النَّبيِّ ( قَالَ: «لاَ يَبُوْلَنَّ أَحَدُكُمْ فِيْ الْمَاءِ الدَّائِمِ، ثُمَّ يَغْتَسِلُ مِنْهُ». صحيح مسلم، رقم الحديث 95- (282).
అన్ అబి హురైరత రదియల్లాహు అన్హు , అన్న రసూలుల్లాహి సల్లల్లాహు అలైహి వ సల్లం ఖాల : “ లా యబూలన్నఅహదుకుమ్ ఫీ ల్మాయి ద్దాయిమి , థుమ్మ యఘ్ తసిలు మిన్హు “ (సహీహ్ ముస్లిం హదీథ్ గ్రంధం)
అనువాదం: అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “మీలో ఎవ్వరూ నిలకడగా ఉన్న నీటిలో మూత్ర విసర్జన చేయరాదు (ఉచ్ఛ పోయటం, పయిఖానా చేయడం చేయరాదు) మరియు దానిలో కడుక్కోరాదు.” 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఈ హదీథు ద్వారా తెలిసే దేమిటంటే మహా సముద్రం, సముద్రం, నది, కాలువలను తప్పించి, ఒకేచోట నిలిచి ఉన్న నీటిలో (అంటే గుంటలలో, చెరువులలో) మలమూత్ర విసర్జన చేయడం నిషేధించబడింది.
2. ఇస్లాం ధర్మం – పరిశుభ్రంగా మరియు పవిత్రంగా ఉండే, మలినాల నుండి మరియు అపరిశుద్ధత నుండి దూరంగా ఉండే ధర్మం. 
3. మానవ జీవితం కోసం నీరు చాలా అవసరం. అందువలన మనం దానిని తప్పనిసరిగా కాపాడుకోవాలి మరియు దానిని పాడుచేసే మలినాల నుండి కాలుష్యం నుండి తప్పనిసరిగా కాపాడుకోవాలి.   
***
6. ‏ ఆరవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ عَنِ النَّبيِّ ( قَالَ: «إِذَا أُقِيْمَتِ الصَّلاَةُ؛ فَلاَ صَلاَةَ إِلاَّ الْمَكْتُوْبَةُ». صحيح مسلم، رقم الحديث 63- (710).
అన్ అబి హురైరత రదియల్లాహు అన్హు , అన్న రసూలుల్లాహి సల్లల్లాహు అలైహి వ సల్లం ఖాల : “ఇదా ఉఖీమతి స్సలాతు , ఫలా సలాత ఇల్లల్ మక్తూబతు. “   (సహీహ్ ముస్లిం హదీథ్ గ్రంధం)
అనువాదం: అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఎప్పుడైతే సలాహ్ కోసం అఖామత్ పిలుపు ఇవ్వబడుతుందో, అపుడు ఆ పిలుపు ఇవ్వబడిన (ఫర్ద్) సలాహ్ తప్ప వేరే ఏ సలాహ్ లిఖించబడదు”.”  
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఎప్పుడైతే ఫర్ద్ నమాజు కొరకు అఖామత్ పిలుపు ఇవ్వబడుతుందో, వెంటనే ఫర్ద్ నమాజు అందుకోవాలని ఈ హదీథు ఆదేశిస్తున్నది. అఖామత్ తర్వాత ఫర్ద్ నమాజు తప్ప, సున్నత్ లేదా నఫిల్ నమాజులు లిఖించబడవు.
2. సామూహికంగా జరుగుతున్న ఫర్ద్ నమాజులో ప్రారంభం నుండి పాల్గొనడం మనేది సున్నత్ నమాజులు మరియు నఫిల్ నమాజులలో నిమగ్నమై ఉండటం కంటే ఎంతో ప్రధానమైంది. 
3. ధర్మ విషయాలలో రసూలుల్లాహ్ సల్లల్లాహు అలైహి వసల్లం యొక్క పద్ధతినే తు.చ. తప్పక అనుసరించడమనేది సరైన మరియు నిజమైన ఈమాన్ (విశ్వాసం) యొక్క నిదర్శనాలలో ఒక మంచి నిదర్శనం. 
7.  ఏడవ హదీథు :
عَنْ عَبْدِ اللهِ بْنِ عُمَرَ رَضِيَ اللَّهُ عَنْهُمَا قَالَ: قَالَ النَّبيُّ (: «إِذَا كَانَ أَحَدُكُمْ عَلَى الطَّعَامِ؛ فَلاَ يَعْجَلْ حَتَّى يَقْضِيَ حَاجَتَهُ مِنْهُ، وَإِنْ أُقِيْمَتِ الصَّلاَةُ». صحيح البخاري رقم الحديث 674، وصحيح مسلم، رقم الحديث 66- (559)، واللفظ للبخاري.
అన్ అబ్దిల్లాహిబ్ని ఉమర రదియల్లా అన్హుమా ఖాల : ఖాల న్నబియ్యు సల్లల్లాహు అలైహి వ సల్లం : ఇదా కాన అహదుకుమ్ అల త్తఆమి, ఫలా యఅజల్ హత్తా యఖ్ దియ హాజతహు మిన్హు , వ ఇన్ ఉఖీమతి స్సలాతు.” (సహీహ్ బుఖారి)
అనువాదం: ఇబ్నె ఉమర్ రదియల్లాహు అన్హుమా ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఒకవేళ మీలో ఎవరైనా భోజనానికి కూర్చున్నట్లయితే, అతను (దానిని పూర్తి చేయకుండా మధ్యలో లేచేందుకు) త్వరపడకూడదు – సలాహ్ ప్రారంభమైనా సరే.” 
హదీథు ఉల్లేఖకుడి పరిచయం:

అబ్దుల్లాహ్ ఇబ్నె ఉమర్ రదియల్లాహు అన్హుమా ఒక సుప్రసిద్ధ సహాబీ. ఆయన యవ్వన దశకు చేరుకోకముందే, బాల్యంలో తన తండ్రితో పాటు ఇస్లాం స్వీకరించారు. తర్వాత తన తండ్రితో హిజ్రత్ చేసి మదీనహ్ చేరుకున్నారు. ఆయన పాల్గొన్న మొట్టమొదటి యుద్ధం ఖందఖ్ యుద్ధం. ఆ తర్వాత ఆయన రసూలుల్లాహ్ సల్లల్లాహు అలైహి వసల్లంతో ప్రతి యుద్ధంలో పాల్గొన్నారు. ఈజిప్ట్, షామ్, ఇరాఖ్, బస్రహ్, పర్షియా మొదలైన ఇస్లామీయ సైన్య విజయ పరంపరలలో ఆయన ఎంతో వీరోచితంగా పోరాడినారు. ఆయన ఎంతో ధైర్యసాహసాలు ప్రదర్శించేవారు. న్యాయాన్ని ఎంతో ఇష్టపడేవారు. ఇస్లామీయ పండితులలో ఆయన ఒకరు. ఆయన ఉల్లేఖించిన హదీథుల సంఖ్య 2630. అల్లాహ్ ను ఆరాధించడంలో సమర్పించుకోవడంలో, భయభక్తులు చూపడంలో తనకు తనే సాటి అని ప్రసిద్ధి చెందారు. 86 ఏళ్ళ వయస్సులో, హిజ్రీ 73వ సంవత్సరంలో ఆయన మరణించారు. 
ఈ హదీథు యొక్క కొన్ని ముఖ్య ప్రయోజనాలు:

1. ఇస్లాం యొక్క శుభాలలో ఒక శుభం ఏమిటంటే, అది ప్రజల సౌకర్యానికి సముచిత స్థానాన్ని ఇస్తుంది.
2. నమాజు చేస్తున్నపుడు, అనవసరంగా అటూఇటూ కదలడం నుండి జాగ్రత్త పడటమనేది ఇస్లామీయ షరిఅహ్ దృష్టిలో చాలా ఆవశ్యకమైంది. ఇలా జాగ్రత్త పడటం ద్వారా నమాజులో ప్రశాంతత, ఏకాగ్రత, మనస్సు లగ్నం చేయడం మొదలైనవి సాధించ వచ్చు.
3. ఎవరైతే ఆకలితో ఉన్నారో మరియు వారి కొరకు భోజనం తయారుగా ఉందో, అలాంటి వారు సామూహిక ఫర్ద్ నమాజును కూడా వదిలి పెట్టి తమ ఆకలి బాధను తీర్చుకోవటంలో ఎలాంటి దోషమూ లేదు.    
***
8.  ఎనిమిదవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «وَيْلٌ لِلأَعْقَابِ مِنَ النَّارِ». صحيح مسلم، رقم الحديث 30- (242)، وصحيح البخاري، رقم الحديث 163، واللفظ لمسلم.‏‏
అన్ అబి హురైరత రదియల్లాహు అన్హు ఖాల, ఖాల రసూలుల్లాహి సల్లల్లాహు అలైహి వ సల్లం : వైలుల్ లిల్ అఖాబి మినన్నారి. “ (సహీహ్ ముస్లిం)
అనువాదం : అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “కాలిమడమలు నశించు గాక! ఎందుకంటే అవి నరకాగ్నిలో పడవేస్తాయి” 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. వుదూ చేసేటపుడు కడిగే ప్రతి శరీర భాగం వద్దకు నీరు చేరేలా జాగ్రత పడుతూ, ఎలాంటి కొరతలు లేకుండా దానిని పూర్తిగా చేయాలి. ఎక్కడా పొడిగా ఉండ కూడదు.
2. ఎక్కడైతే నీరు చేరవలసి ఉందో, అక్కడ నీరు చేరక పొడిగా ఉండటం వలన వుదూ పూర్తి కాదు. 
3. అల్లాహ్ యొక్క ఆరాధనల విషయంలో అశ్రద్ధ లేక నిర్లక్ష్యం చేయడం అనేది వినాశనం, నష్టం మరియు అయిష్టతకు గురి చేస్తుంది.  
***
9. తొమ్మిదవ హదీథు :
عَن أَبيْ هُرَيْرَةَ رَضِيَ اللَّهُ عَنْهُ عَنِ النَّبيِّ ( قَالَ: «لاَ يَسْتُرُ اللهُ عَلَى عَبْدٍ فِيْ الدُّنْيَا إِلاَّ سَتَرَهُ اللهُ يَوْمَ الْقِيَامَةِ».صحيح مسلم، رقم الحديث71- (2590).
అన్ అబి హురైరత రదియల్లాహు అన్హు అనిన్నబియ్యి సల్లల్లాహు అలైహి వ సల్లం ఖాల : లాయస్ తురుల్లాహు అలా అబ్దిన్ ఫిద్దున్యా ఇల్లా సతరహుల్లాహు యౌమల్ ఖియామతి.”  ( సహీహ్ ముస్లిం హదీథ్ గ్రంధం)
అనువాదం: అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఏ దాసుడినైతే (తప్పులనైతే) అల్లాహ్ ఈ ప్రపంచంలో దాస్తాడో, అంతిమ దినాన కూడా అల్లాహ్ (అతడి తప్పులను) దాచి వేస్తాడు. 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. తన దాసుడిపై అల్లాహ్ యొక్క ఒక అనుగ్రహం ఏమిటంటే, ఆయన అతడి తప్పులను గోప్యంగా ఉంచుతాడు. అతడిని పరాభవానికి గురి కాకుండా మరియు పరువు కోల్పోకుండా కాపాడతాడు. తద్వారా అతడు తన తప్పులను గ్రహించి, ప్రాయశ్చిత పడితే, అల్లాహ్ అతడి తౌబాను స్వీకరించి అతడికి క్షమభిక్ష ప్రసాదిస్తాడు.
2. మోమిన్ అంటే విశ్వాసి తప్పని సరిగా అల్లాహ్ కు తన కృతజ్ఞతలు తెలుపుకోవాలి. ఎందుకంటే ఆయన అతడి తప్పులను బయటపడకుండా చేసి, అతడిని ఈ ప్రాపంచిక శిక్షల నుండి కాపాడినాడు.
3. తప్పులు, పాపాలు చేయడంలో మితి మీరకుండా జాగ్రత్త పడ వలెను. ఎందుకంటే దాని పర్యవసానం వినాశం మరియు నష్టం తప్ప మరేమీ లేదు
10. పదవ హదీథు :
عَن أَبيْ هُرَيْرَةَ رَضِيَ اللَّهُ عَنْهُ قَالَ: مَا عَابَ النَّبيُّ ( طَعَامًا قَطُّ، إِنِ اشْتَهَاهُ أَكَلَهُ، وَإِنْ كَرِهَهُ تَرَكَهُ. صحيح البخاري، رقم الحديث 5409، و صحيح مسلم، رقم الحديث 187- (2064).
అన్ అబి హురైరత రదియల్లాహు అన్హు ఖాల : మా ఆబన్నబియ్యు సల్లల్లాహు అలైహి వ సల్లం తఆమన్ ఖత్తు, ఇనిష్ తహాహు అకలహు, వఇన్ కరిహహు తరకహు .”  (సహీహ్ బుఖారి హదీథ్ గ్రంధం)
అనువాదం : అబూ హురైహరహ్ రదియల్లాహు అన్హు ఉల్లేఖన : “ప్రవక్త సల్లల్లాహు అలైహి వసల్లం ఎన్నడూ భోజనంలో నుండి లోపాలు ఎత్తి చూపలేదు – ఇష్టమైతే తినేవారు మరియు ఇష్టం లేకపోతే వదిలి వేసేవారు.” 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఇస్లామీయ సంస్కారాలు తెలుపుతున్నది ఏమిటంటే ధర్మబద్దమైన ఆహారంలో నుండి లోపాలు ఎత్తి చూపకూడదు. ఎందుకంటే అది అల్లాహ్ యొక్క ప్రశంసించదగిన గొప్ప అనుగ్రహాలలోని ఒక అనుగ్రహం. దానిని తక్కువ చేసి మాట్లాడటం తగదు.
2. దేనిని తినడం అతడికి పడదో, అతడు దానిని తినకుండా ఉండవచ్చు – అతిథిగా ఉన్నా సరే. తద్వారా అతడు తన ఆరోగ్యాన్ని కాపాడుకోవచ్చు. 
3. ఎవరైనా ఏదైనా ఆహారాన్ని ఇష్ట పడకపోతే, అతడిని బలవంతంగా దానిని తినిపించడం తగదు.    
11. పదకొండవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ أَنَّ رَسُوْلَ اللهِ ( قَالَ: «اَلْمُسْتَبَّانِ مَا قَالاَ؛ فَعَلَى الْبَادِئِ، مَا لَمْ يَعْتَدِ الْمَظْلُوْمُ». صحيح مسلم، رقم الحديث 68- (2587).
అన్ అబి హురైరత రదియల్లాహు అన్హు , అన్న రసూలుల్లాహి సల్లల్లాహు అలైహి వ సల్లం ఖాల : “ అల్ ముస్ తబ్బాని మా ఖాలా, ఫఅలల్ బాదిఇ , మాలమ్ యఅతదిల్ మజ్లూము .”  ( సహీహ్ ముస్లిం హదీథ్ గ్రంధం)
అనువాదం : అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఎపుడైతే ఇద్దరు వ్యక్తులు పరస్పరం దూషించుకోవటం ప్రారంభిస్తారో, దౌర్జన్యానికి గురవుతున్న వ్యక్తి హద్దు దాటనంత వరకు, తిట్లు మొదలు పెట్టిన వ్యక్తి ఖాతాలోనే ఆ పాపం లిఖించబడుతుంది.” 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ముస్లింలను దూషించడం నిషేధించబడింది.
2. తిట్ల పాపం ఇద్దరిపై ఉంటుంది – ప్రత్యేకంగా ఎవరైతే మొదలు పెట్టారో అతనిపై. అయితే ఆ పాపం ఎదుటి వాని ఖాతాలో వ్రాయబడాలనే ప్రతీకార సంకల్పంతో అతను తిట్లు మొదలు పెట్టే వరకు నిశ్శంబ్దంగా ఉండే రెండో వ్యక్తి విషయంలో తప్ప. 
3. ఎవరైతే దూషించబడినారో, అతను ఎదుటి వానికి అంతే మోతాదులో తిట్లు తిట్టి, ప్రతీకారం తీర్చుకోవచ్చు – అయితే దీనికి ఒక షరతు ఉంది – అది అబద్ధం, అపవాదు లేదా సలాఫ్ ను దూషించడం కాకూడదు. 
 12. పన్నెండవ హదీథు :
عَنْ عَائِشَةَ رَضِيَ اللَّهُ عَنْهَا قَالَتْ: كَانَ النَّبيُّ ( يُعْجِبُهُ التَّيَمُّنُ فِيْ تَـنَعُّلِهِ وَتَرَجُّلِهِ وَطُهُوْرِهِ وَفِيْ شَأْنِهِ كُلِّهِ. صحيح البخاري، رقم الحديث 168، و صحيح مسلم، رقم الحديث 67- (268).
అన్ ఆయిషత రదియల్లాహు అన్హా ఖాలత్ : “కానన్నబియ్యు సల్లల్లాహు అలైహి వ సల్లం యుఁజిబుహు త్తయమ్మును ఫీ తనవ్వులిహి వతరజ్జులిహి వతుహూరిహి, వఫీషాఁనిహి కుల్లిహి.” ( సహీహ్ బుఖారి హదీథ్ గ్రంధం)
అనువాదం: ఆయెషా రదియల్లాహు అన్హా ఉల్లేఖన, రసూలుల్లాహ్ సల్లల్లాహు అలైహి వసల్లం : “పాదరక్షలు తొడగటం, తల దువ్వుకోవటం, స్వయంగా శుభ్రపరుచుకోవటం లేదా కడుక్కోవడం మొదలు పెట్టినపుడు లేదా ఏదైనా ఇతర పని మొదలు పెట్టినపుడు కుడివైపు నుండి మొదలు పెట్టేవారు”.  
హదీథు ఉల్లేఖకురాలి పరిచయం:

అబూ బకర్ రదియల్లాహు అన్హు యొక్క కుమార్తె ఉమ్ముల్ మోమినీన్ ఆయెషా రదియల్లాహు అన్హా. రసూలుల్లాహు సల్లల్లాహు అలైహి వసల్లం ఆమెను హిజ్రత్ కంటే ముందు వివాహమాడినారు మరియు మదీనహ్ లో 9 ఏళ్ళ వయస్సులో ఆమె వైవాహిక జీవితం ప్రారంభమైంది. రసూలుల్లాహు సల్లల్లాహు అలైహి వసల్లం మరణించిన సమయానికి ఆమె వయసు 18 సంవత్సరాలు. ఆమె చాల గొప్ప వివేకవంతురాలు, పండితురాలు మరియు తగిన పరిష్కారం చూపేది. దానధర్మాలు, శ్రమ మరియు సాదాసీదా జీవితానికి ఉపమానంగా ఉండేది. రసూలుల్లాహ్ సల్లల్లాహు అలైహి వసల్లం నుండి ఎక్కువ హదీథులు ఉల్లేఖించినది. వాటి సంఖ్య 2210. హిజ్రీ 57 లేదా 58వ సంవత్సరం, రమదాన్ నెల 17వ తేదీ మంగళవారం నాడు ఆమె మదీనహ్ లో చనిపోయినది. అబూ హురైరహ్ రదియల్లాహు అన్హు ఆమె జనాజ నమాజు చదివించినారు, బఖీలో సమాధి చేయబడింది. 
ఈ హదీథు యొక్క కొన్ని ముఖ్య ప్రయోజనాలు:

1. గౌరవనీయమైన ప్రతి పనీ కుడి చేతి వైపు నుండి ప్రారంభించవలెను. 
2. మలినాలు తొలగించడం వంటి ఇతర పనులన్నీ ఎడమ చేతి వైపు నుండి ప్రారంభించాలి. 
3. ఇస్లామీయ సంస్కారాలను అనుసరించడమనేది ఉత్తమ లక్షణం, మర్యాద మరియు అణుకువలకు నిదర్శనం. 
***
13. పదమూడవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «الْمُسْتَشَارُ مُؤْتَمَنٌ». سنن أبي داود رقم الحديث 5128، وسنن ابن ماجه، رقم الحديث 3745، قال العلامة محمد ناصر الدين الألباني عن هذا الحديث: صحيح.
అన్ అబి హురైరత రదియల్లాహు అన్హు ఖాల, ఖాల రసూలుల్లాహి సల్లల్లాహు అలైహి వ సల్లం : “ అల్ ముస్తషారు ముఁతమనున్.” ( సునన్ అబి దావూద్ హదీథ్ గ్రంధం ) 
అనువాదం: అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “సంప్రదింపులు,సలహాలలో  పాల్గొనేవాడు నమ్మకస్తుడై ఉండాలి.”  
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. మంచి పనులలో మార్గదర్శకత్వం వహించేవారికి లభించే పుణ్యం ఆ మంచి పనులు చేసే వారి పుణ్యం వంటిదే.
2. సలహా, సంప్రదింపుల కొరకు మీ వద్దకు వచ్చిన వారిని మోసం చేయడం అనుమతించబడలేదు.
3. సలహా, సంప్రదింపుల కొరకు మీ వద్దకు వచ్చిన వాని ఆంతరంగిక, గుప్త విషయాలు ఇతరులకు తెలుపడం అనుమతించబడలేదు.
14. పద్నాలగవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ أَنَّ رَسُوْلَ اللهِ ( قَالَ: «مَطْلُ الْغَنِيْ ظُلْمٌ؛ وَإِذَا أُتْبِعَ أَحَدُكُمْ عَلَى مَلِيْءٍ؛ فَلْيَتْبَعْ». صحيح مسلم, رقم الحديث 33- (1564)، وصحيح البخاري، رقم الحديث 2287، واللفظ لمسلم.
అన్ అబి హురైరత రదియల్లాహు అన్హు , అన్న రసూలుల్లాహి సల్లల్లాహు అలైహి వ సల్లం ఖాల : “ మత్లుల్ ఘనీ జుల్మున్ ,వ ఇదా ఉత్ బిఅ అహదుకుమ్ మలీఇన్, ఫల్ యత్బఅ.”  ( సహీహ్ ముస్లిం హదీథ్ గ్రంధం)
అనువాదం: అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ధనవంతుడు (అప్పు చెల్లించడంలో) ఆలస్యం చేయడం అన్యాయం. మీలో ఎవరైనా ధనవంతుడి వద్ద ఆగితే, అతను ఆ ధనవంతుడిని అనుసరించాలి.”   
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ‘మతల్’ అంటే హక్కుదారుల హక్కు పూర్తి చేయడంలో అనవసరంగా ఆలస్యం చేయడం.
2. ఈ హదీథు తెలిపేదేమిటంటే, అప్పు చెల్లించడంలో తగిన కారణమేమీ లేకుండా కావాలని ఆలస్యం చేయడం నిషేధించబడింది.  
3. ఈ హదీథు ప్రజల మధ్య మంచి సంబంధాలు నెలకొనెలా ప్రోత్సహిస్తున్నది.
***
15. పదిహేనవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ قَالَ: قَالَ النَّبيُّ (: «كَلِمَتَانِ حَبِـيْبَتَانِ إِلَى الرَّحْمَنِ، خَفِيْفَتَانِ عَلَى اللِّسَانِ ثَـقِيْلَـتَانِ فِيْ الْمِيْزَانِ: سُبْحَانِ اللهِ وَبِحَمْدِهِ، سُبْحَانِ اللهِ الْعَظِيْمِ». صحيح البخاري، رقم الحديث 7563، وصحيح مسلم، رقم الحديث 31- (2694)، واللفظ للبخاري.
అన్ అబి హురైరత రదియల్లాహు అన్హు,  ఖాల అనిన్నబియ్యు సల్లల్లాహు అలైహి వ సల్లం : “ కలిమతాని హబీబతాని ఇలర్రహ్మాని ,ఖఫీఫతాని అలల్లిసాని, తఖీలతాని ఫిల్ మీజాని : సుబ్ హానల్లాహి వబి హమ్దిహి,సుబ్ హానల్లాహిల్ అజీమి.”  (సహీహ్ బుఖారి హదీథ్ గ్రంధం)
అనువాదం: అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “రెండు పదాలున్నాయి – అవి కరుణామయుడికి చాలా ఇష్టమైనవి మరియు నాలుకకు చాలా సులభమైనవి – కానీ త్రాసులో చాలా బరువుగా ఉంటాయి. అవి ‘సుబ్ హానల్లాహి వబి హమ్దిహి, సుబ్ హానల్లాహిల్ అజీమి – అల్లాహ్ ఎలాంటి లోపాలూ లేని పరమ పవిత్రుడు మరియు ఆయనకే సకల ప్రశంసలు మరియు కృతజ్ఞతలు చెందును, అల్లాహ్ ఎలాంటి లోపాలూ లేని పరమ పవిత్రుడు, మహోన్నతుడు ’.” 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఈ హదీథులో ‘సుబ్ హానల్లాహి బి హమ్ దిహీ, సుబ్ హానల్లాహిల్ అజీమ్’ అనే రెండు ఉత్తమ వచనాల దికర్ (ధ్యానం) గురించి ప్రోత్సహించబడింది.  
2. ఈ వచనాల ద్వారా దికర్ చేసే వానిపై అల్లాహ్ యొక్క ప్రేమ కురుస్తుంది.
3. దాసునిపై అల్లాహ్ యొక్క ప్రేమ కురవటమంటే దాసుడికి గౌరవం, శుభం మరియు పుణ్యం ప్రసాదించబడటం.
16. పదహారవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ أَنَّ رَسُوْلُ اللهِ ( قَالَ: «كُلُّ أُمَّتِيْ يَدْخُلُوْنَ الْجَنَّةَ إِلاَّ مَنْ أَبَى». قالوا: يَا رَسُوْلَ اللهِ! وَمَنْ يَأْبَى؟ قَالَ: «مَنْ أَطَاعَنِيْ دَخَلَ الْجَنَّةَ, وَمَنْ عَصَانِيْ؛ فَقَدْ أَبَى». صحيح البخاري، رقم الحديث 7280.
అన్ అబి హురైరత రదియల్లాహు అన్హు , అన్న రసూలుల్లాహి సల్లల్లాహు అలైహి వ సల్లం ఖాల : “ కుల్లు ఉమ్మతీ యద్ఖూలూనల్ జన్నత ఇల్లా మన్ అబా, ఖాలూ: యారసూలల్లాహ్! వమన్ యబా ? ఖాల మన్ అతాఅనీ దఖల్ జన్నత, వమన్ అసానీ ఫఖద్ అబా.”  (సహీహ్ బుఖారి)
అనువాదం : అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ ‘నా అనుచరులంతా స్వర్గంలో ప్రవేశిస్తారు – తిరస్కరించిన వారు తప్ప’. అది విని సహచరులిలా ప్రశ్నించారు: ‘ఓ రసూలల్లాహ్! ఎవరు తిరస్కరిస్తారు?’. దానికి ఆయనిలా జవాబిచ్చారు : ‘నన్ను ఎవరైతే అనుసరిస్తారో, వారు స్వర్గంలో ప్రవేశిస్తారు. ఎవరైతే నాకు అవిధేయత చూపుతారో, వారే (స్వర్గంలో ప్రవేశించడాన్ని) తిరస్కరించినవారు’.” 

హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. మానవుడి సాఫల్యం రసూలుల్లాహ్ సల్లల్లాహు అలైహి వసల్లంకు విధేయత మరియు అణుకువ చూపడంలో ఉంది. 
2. రసూలుల్లాహ్ సల్లల్లాహు అలైహి వసల్లం యొక్క సున్నతులను అనుసరించక పోవడమంటే ఆయనకు స్పష్టంగా అవిధేయత చూపడమే. అలాంటి అవిధేయత నరకంలో చేర్చేందుకు ముఖ్యకారణం అవుతుంది.
3. ఎవరైతే స్వర్గంలో ప్రవేశించాలనుకుంటారో, అలాంటి వారిపై రసూలుల్లాహ్ సల్లల్లాహు అలైహి వసల్లంకు విధేయత చూపడం తప్పనిసరి.
***
17. పదిహేడవ హదీథు :
عَنْ أَنَسٍ رَضِيَ اللَّهُ عَنْهُ يَقُوْلَ: كَانَ النَّبيُّ ( إِذَا دَخَلَ الْخَلاَءَ قَالَ: «اَللَّهُمَّ إِنِّيْ أَعُوْذُ بِكَ مِنَ الْخُبْثِ وَالْخَبَائِثِ» صحيح البخاري، رقم الحديث 142، وصحيح مسلم، رقم الحديث 122- (375) واللفظ للبخاري.‏
అన్ అన్సిన్ రదియల్లాహు అన్హు యఖూల : “ కానన్నబియ్యు సల్లల్లాహుఅలైహి వ సల్లం ఇదా దఖలల్ ఖలాఅ ఖాల : అల్లాహ్ హుమ్మ ఇన్నీ అఊదుబిక మినల్ ఖుబ్థి వల్ ఖబాయిథి .”   (సహీహ్ బుఖారి)
అనువాదం: అనస్ బిన్ మాలిక్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “మలమూత్ర విసర్జనకు వెళ్ళినపుడల్లా, ప్రవక్త సల్లల్లాహు అలైహి వసల్లం ఇలా పలికేవారు, “అల్లాహుమ్మ ఇన్నీ అఊదుబిక మినల్ ఖుబ్థి వల్ ఖబాయిథి – ఓ అల్లాహ్! మగ మరియు ఆడ దుష్టశక్తుల నుండి నిశ్చయంగా నేను నీ శరణు వేడుకుంటున్నాను” 
హదీథు ఉల్లేఖకుడి పరిచయం:

హదీథు నెంబరు 2 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. నిర్ణీత సమయాలలో మరియు నిర్ణీత ప్రదేశాలలో సూచించబడిన దుఆలు చేయడం ద్వారా మానవుడు అల్లాహ్ ఆజ్ఞతో ప్రతి చెడు నుండి కాపాడబడతాడు.
2. ఇంటిలోని టాయిలెట్లలోనికి మరియు ఆరు బయట మైదానంలోని టాయిలెట్లలోనికి వెళ్ళే ముందు ఈ దుఆ పఠించడమనేది టాయిలెట్ కు వెళ్ళే సంస్కారాలలో ఆజ్ఞాపించబడింది. అంతేగాక తమ మర్మాంగాలను ఇతర మానవులకు మరియు జిన్నాతులకు కనబడకుండా జాగ్రత్త వహించడం కూడూ ఆ సంస్కారాలలోనిదే. 
3. ఖబ్త్ అనేది ఖబీత్ యొక్క బహువచనం. ఖబాయిథ్ అనేది ఖబీథ్ యొక్క బహువచనం. వీటి అర్థం మగ మరియు ఆడ షైతాను జిన్నులు. మరొక అర్థం ఏమిటంటే ఖబ్త్ అంటే షైతానులు మరియు ఖబాయిథ్ అంటే అవిధేయులు.
***
18. పద్దెనిమిదవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ أَنَّ رَسُوْلَ اللهِ ( قَالَ: «مَنْ كَانَ لَهُ شَعْرٌ؛ فَلْيُكْرِمْهُ». سنن أبي داود، رقم الحديث 4163، قال العلامة محمد ناصر الدين الألباني عن هذا الحديث: حسن صحيح.
అన్ అబి హురైరత రదియల్లాహు అన్హు , అన్న రసూలుల్లాహి సల్లల్లాహు అలైహి వ సల్లం ఖాల : “ మన్ కాన లహు షఅరున్, ఫల్ యుక్రిమ్ హు .” (సునన్ అబు దావూద్ హదీథ్ గ్రంధం) 
అనువాదం : అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఎవరైతే వెంట్రుకలు కలిగి ఉన్నారో, వాటిని వారు గౌరవించాలి (మంచిగా, నీటుగా ఉంచుకోవాలి).” 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఇస్లాం ధర్మం ఎంతో పవిత్రమైనది, అందమైనది మరియు సౌందర్యమైనది.
2. ఇస్లాం ధర్మం పవిత్రత, పరిశుభ్రత మరియు మంచిగా కనబడటాన్ని ప్రోత్సహిస్తుంది.
3. నీటుగా సరిచేసుకోని మరియు అపరిశుభ్రమైన వెంట్రుకలు అల్లాహ్ భయభక్తులకు ప్రాతినిధ్యం వహించవు.    
***
19. పందొమ్మిదవ హదీథు :
عَنْ أَنَسٍ رَضِيَ اللَّهُ عَنْهُ عَنِ النَّبيِّ ( قَالَ: «لا يُؤْمِنُ أَحَدُكُمْ حَتَّى يُحِبَّ لأَخِيهِ، مَا يُحِبُّ لِنَفْسِهِ». صحيح البخاري، رقم الحديث 13، وصحيح مسلم، رقم الحديث 71- (45)، واللفظ للبخاري.
అన్ అన్సిన్ రదియల్లాహు అన్హు యఖూల : అనిన్నబియ్యి సల్లల్లాహుఅలైహి వ సల్లం ఖాల : “ లా యుఁమిను అహదకుమ్ హత్తా యుహిబ్బ లిఅఖీహి మాయుహిబ్బు లినఫ్సిహి .” ( సహీహ్ బుఖారి హదీథ్ గ్రంధం)
అనువాదం: అనస్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “స్వయంగా తన కోసం కోరుకునే దానినే తన తోటి సోదరుని కోసం కోరుకోనంత వరకు మీలోని ప్రతి ఒక్కరిలో ఈమాన్ (విశ్వాసం) లేనట్లే.”  
హదీథు ఉల్లేఖకుడి పరిచయం:

హదీథు నెంబరు 2 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఈ హదీథులో పేర్కొనబడిన ‘ప్రేమ’ ఐచ్ఛిక ప్రేమను సూచిస్తుంది – అంతేగాని సహజసిద్ధమైన మరియు బలవంతమైన ప్రేమ కాదు. 
2. పరస్పర ప్రేమ యొక్క నిదర్శనం ఏమిటంటే ఒకరు మరొకరిని ఇహపరలోకాలలో లాభం కలిగించే విషయాల వైపు మార్గదర్శకత్వం చేయడం, అతనికి బాధ మరియు కష్టం కలిగించక పోవడం.
3. ఈ హదీథు ఒక ముస్లింపై అతని సామాజిక మరియు విద్యా పరమైన స్థానాన్ని బట్టి గౌరవాభిమానాలు చూపాలని ప్రోత్సహిస్తుంది. సామాజిక అంటే నిష్పక్షపాతంగా సహాయసహకారాలు అందించడం. 
4. ఒక వ్యక్తి తనతో ఎదుటి వారు ఎలా మంచిగా ప్రవర్తించాలని కోరుకుంటాడో, అలాగే అతను కూడా ఎదుటి వానితో మంచిగా ప్రవర్తించాలి. 
***
‏20. ఇరవైవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «اَلدُّنْيَا سِجْنُ الْمُؤْمِنِ، وَجَنَّةُ الْكَافِرِ». صحيح مسلم، رقم الحديث 1- (2956).
అన్ అబి హురైరత రదియల్లాహు అన్హు ఖాల, ఖాల రసూలుల్లాహి సల్లల్లాహు అలైహి వ సల్లం : “ అద్దున్యా సిజ్నుల్ ముఁమిని, వజన్నతుల్ కాఫిరి,” (సహీహ్ ముస్లిం హదీథ్ గ్రంధం)
అనువాదం: అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఈ ప్రపంచం విశ్వాసి కొరకు ఖైదీ లాంటిది మరియు అవిశ్వాసి కొరకు స్వర్గం లాంటిది.” 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ప్రాపంచిక భోగభాగ్యాలలో మరియు సంపదలో మునిగి పోవడం గురించి ఈ హదీథు హెచ్చరిస్తున్నది. 
2. కష్టనష్టాలలో సహనం, ఓర్పు వహించమని ఈ హదీథు ప్రోత్సహిస్తుంది. ఎందుకంటే అవి అల్లాహ్ ఆజ్ఞతో త్వరలోనే మాయమైపోతాయి మరియు సహనం మంచి ఫలితాన్నిస్తుంది.  
3. అల్లాహ్ మరియు ఆయన ప్రవక్త కు విధేయత చూపడం ద్వారా మరియు షిర్క్, కుఫ్ర్ మరియు బిదఅత్ లను వదిలి పెట్టడం ద్వారా స్వర్గంలో శాశ్వత స్థానం సంపాదించేందుకు తప్పని సరిగా ప్రయత్నించాలి.
4. ముస్లిమేతరుల ఐశ్వర్యం, ఉన్నత స్థాయిలను చూసి మోసపోవద్దని ఈ హదీథు హెచ్చరిస్తుంది.  

***
21. ఇరవై ఒకటవ హదీథు :
عَنْ أَبيْ جُحَيْفَةَ رَضِيَ اللَّهُ عَنْهُ يَقُوْلَ:  قَالَ رَسُوْلُ اللهِ (: «إِنِّيْ لاَ آكُلُ مُتَّكِئاً». صحيح البخاري، رقم الحديث 5398.
అన్ అబి జుహైఫత రదియల్లాహ్ అన్హు యఖూల : ఖాల రసూలుల్లాహి సల్లల్లాహు అలైహి వసల్లం: “ఇన్నీ లా ఆకులు ముత్తకిఅన్.” (సహీహ్ బుఖారి)
అనువాదం: అబూ జుహైఫహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “భోజనంపై వంగిన భంగిమలో నేను భుజించను.” 
హదీథు ఉల్లేఖకుడి పరిచయం:

అబూ జుబైఫా రదియల్లాహు అన్హు ఒక సహాబి. ఆయన పూర్తి పేరు వహబ్ బిన్ అబ్దుల్లాహ్ సవాయీ అల్ కూఫీ. ఆయన వహబ్ అల్ ఖైర్ పేరుతో కూడా పిలవబడేవారు. ఆయన యువ సహాబీల కోవకు చెందుతారు. ఆయన రసూలుల్లాహ్ సల్లల్లాహు అలైహి వసల్లంను తన కళ్ళారా చూసినారు. రసూలుల్లాహ్ సల్లల్లాహు అలైహి వసల్లం యొక్క అంతిమ సమయంలో యవ్వన దశకు చేరుకున్నారు. దాదాపు 45 హదీథులను ఆయన ఉల్లేఖించారు. ఆయన కూఫాలో నివసించేవారు. అక్కడే తన ఇల్లు నిర్మించుకున్నారు. హిజ్రీ 74వ సంవత్సరంలో ఆయన చనిపోయారు. 
ఈ హదీథు యొక్క కొన్ని ముఖ్య ప్రయోజనాలు:

1. అన్నం తినేటప్పుడు దేనినైనా ఆనుకుని కూర్చోవడం మంచిది కాదు. అయితే ఏదైనా వ్యాధి లేదా తగిన కారణం ఉంటే అలా కూర్చోవచ్చు. 
2. దేనినైనా ఆనుకుని కూర్చుని అన్నపానీయాలు సేవించడమనేది అల్లాహ్ యొక్క ఉత్తమ దాసుల లక్షణాలలోనిది కాదు. 
3. అన్నపానీయాలు అల్లాహ్ యొక్క ఒక విశేషమైన అనుగ్రహం. కాబట్టి వాటిని సేవించడంలో షరిఅహ్ తెలిపిన సంస్కారాలను పాటించాలి.   
***
22. ఇరవై రెండవ హదీథు :
عَنْ أَبيْ سَعِيْدٍ اَلْخُدْرِيِّ رَضِيَ اللَّهُ عَنْهُ أَنَّ رَسُوْلَ اللهِ ( قَالَ: «إِذَا سَمِعْتُمُ النِّدَاءَ؛ فَقُوْلُوْا مِثْلَ مَا يَقُوْلُ الْمُؤَذِّنُ». صحيح البخاري، رقم الحديث 611، و صحيح مسلم، رقم الحديث 10- (383). ‏
అన్ అబీ సయీద్ అల్ ఖుద్రియ్యి రదియల్లాహు అన్హు అన్న రసూలుల్లాహి సల్లల్లాహు అలైహి వ సల్లం ఖాల : “ ఇదా సమిఅతుమున్నిదాఅ, ఫఖూలూ మిథ్ల మా యఖూలుల్ ముఅద్దిను .”  ( సహీహ్ బుఖారి హదీథ్ గ్రంధం)
అనువాదం: అబూ సయీద్ అల్ ఖుద్రీ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “అదాన్ పలుకులు విన్నపుడు, ముఅద్దిన్ పలుకులను మీరూ రిపీట్ చేయండి.”

హదీథు ఉల్లేఖకుడి పరిచయం:

అబూ సయీద్ అల్ ఖుద్రీ రదియల్లాహు అన్హు యొక్క పూర్తి పేరు సఆద్ బిన్ మాలిక్ బిన్ సినాన్ అల్ అన్సారీ ఖజ్రజీ. ఆయన సహాబాలలోని ప్రసిద్ధ పండితులలో ఒకరు. ఆయన మదీనహ్ పట్టణానికి ముఫ్తీగా పనిచేసారు. తక్కువ వయస్సు కారణంగా ఉహద్ యుద్ధంలో పాల్గొన లేక పోయారు. మొట్టమొదటి సారి ఖందఖ్ యుద్ధంలో పాల్గొన్నారు. ఆయన రసూలుల్లాహ్ సల్లల్లాహు అలైహి వసల్లంతో దాదాపు 12 యుద్ధాలలో పాల్గొన్నారు. ఆయన ఉల్లేఖించిన హదీథుల సంఖ్య 1170. ఆయన సహాబాలలో విద్యావంతులు మరియు గౌరవ స్థానం సంపాదించిన వారిలో పరిగణింపబడతారు. హిజ్రీ 38వ సంవత్సరం సఫర్ నెల 9వ తేదీ, తూర్పు కూఫాలో జరిగిన నహర్వాన్ యుద్ధంలో ఆయన అమీరుల్ మోమినీన్ అలీ రదియల్లాహు అన్హు తరుఫున పోరాడినారు. ఆయన జట్టును వదిలి పెట్టలేదు. ఆ యుద్ధంలో అలీ రదియల్లాహు అన్హు కు ఖవారిజ్ లపై విజయం వరించింది. హిజ్రీ 74వ సంవత్సరం మదీనహ్ పట్టణంలో ఆయన చనిపోయారు. బఖీలో సమాధి చేయబడినారు. ఆయన దాదాపు 86 ఏళ్ళపాటు జీవించారు.     
ఈ హదీథు యొక్క కొన్ని ముఖ్య ప్రయోజనాలు:

1. ఈ హదీథులోని ‘నిదా’ అనే పదం అదాన్ పలుకులను సూచిస్తుంది. 
2. అదాన్ పలుకులు వింటున్నపుడు దాని ప్రతి పలుకుకు జవాబివ్వాలని ఈ హదీథు ప్రోత్సహిస్తున్నది. సహీహ్ ముస్లింలో తెలుపబడినట్లుగా ‘హయ్యాఅల స్సలాహ్ మరియు హయ్యాఅలల్ ఫలాహ్’ అనే పదాలు విన్నపుడు, ‘లా హౌల వలా ఖువ్వత ఇల్లా బిల్లాహ్ (స్థానాన్ని, స్థాయిని మార్చే బలం మరియు శక్తి ఒక్క అల్లాహ్ కు తప్ప వేరేవ్వరికీ లేదు)’ అని బదులు పలుకవలెను. సహీహ్ ముస్లిం 12-385.
3. ఐదు పూటలా సామూహికంగా నమాజు చేయాలని అదాన్ పిలుపు స్థాపించబడింది. 

***
23. ఇరవై మూడవ హదీథు :
عَنْ أَنَسٍ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «إذا دَعَا أَحَدُكُمْ؛ فَلْيَعْزِمْ الْمَسْأَلَةَ، وَلاَ يَقُوْلَنَّ: اَللَّهُمَّ إِنْ شِئْتَ؛ فَأَعْطِنِيْ؛ فَإِنَّهُ لاَ مُسْتَكْرِهَ لَهُ». صحيح البخاري، رقم الحديث 6338، وصحيح مسلم، رقم الحديث 7- (2678)، واللفظ للبخاري.
అన్ అన్సిన్ రదియల్లాహు అన్హు ఖాల :  ఖాల రసూలుల్లాహి సల్లల్లాహుఅలైహి వ సల్లం : “ ఇదా దఆ అహదకుమ్ , ఫల్ యఅజిమల్ మస్అలత, వలా యఖూలన్న అల్లాహుమ్మఇన్ షిఁత , ఫఆతినీ, ఫఇన్నహు  లాముస్తక్రిహలహు.” (సహీహ్ బుఖారి హదీథ్ గ్రంధం)
అనువాదం: అనస్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “మీలో ఎవరైనా ఏదైనా కావాలని అల్లాహ్ ను వేడుకోవాలనుకుంటే, దృఢనిశ్చయంతో దానిని ప్రసాదించమని కోరుకోవలెను. అంతేగాని, ‘ఓ అల్లాహ్, ఒకవేళ నీవు తలిస్తే నాకు ప్రసాదించు’ అని అడగకూడదు. ఎందుకంటే అల్లాహ్ స్వయంగా ఇష్టపడని దానిని చేయమని ఎవ్వరూ అల్లాహ్ ను బలవంతపెట్టలేరు.”  
హదీథు ఉల్లేఖకుడి పరిచయం:

హదీథు నెంబరు 2 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. అల్లాహ్ ను వేడుకోవడం మరియు దుఆ చేయడంలో మనం దృఢంగా ఆత్మవిశ్వాసంతో ఉండాలి. 
2. దుఆ చేయడంలో శాయశక్తులా కృషి చేయడం, అల్లాహ్ దుఆను  స్వీకరిస్తాడని ఆశించడంతో పాటు ఇహపరలోకాలలో అది తన కోసం మంచిదైతేనే దానిని అల్లాహ్ తనకు ప్రసాదిస్తాడని నమ్మడం మంచిది.
3. చనిపోయిన పుణ్యపురుషుల, పీర్ల మరియు షహీదుల వాస్తా అంటే సిఫారసుతో దుఆ చేయడం ధర్మబద్ధం కాదు. 
***
24. ఇరవై నాలుగవ హదీథు :
عَنْ أَبيْ هُرَيْرَةَ رَضِيَ اللَّهُ قَالَ: قَالَ رَسُوْلُ اللهِ (: «لَقِّنُوْا مَوْتَاكُمْ: لاَ إِلَهَ إِلاَّ اللهُ». صحيح مسلم، رقم الحديث 2- (917).
అన్ అబి హురైరత రదియల్లాహు అన్హు ఖాల, ఖాల రసూలుల్లాహి సల్లల్లాహు అలైహి వసల్లం: “లఖ్ఖినూ మౌతాకుమ్: లాఇలాహ ఇల్లల్లాహు” సహీహ్ ముస్లిం 
అనువాదం : అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “మీలో ఎవరైనా చనిపోతున్నట్లయితే, అతను ‘లా ఇలాహ ఇల్లల్లాహ్’ అనే పదాలు పలకేలా గట్టిగా ప్రయత్నించండి.” 
హదీథు ఉల్లేఖకుడి పరిచయం:
హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఎవరైనా చనిపోతున్నపుడు. అతడి దగ్గరిలో నిలుచుని ఉన్న వ్యక్తులు ‘లా ఇలాహ ఇల్లల్లాహ్’ అనే కలిమా బిగ్గరగా పఠిస్తూ ఉండడం మంచిది. అలా చేయడం వలన ఆ చనిపోయే వ్యక్తి కూడా దానిని తన చివరి కలిమాగా పలుకే అవకాశం ప్రసాదించబడి, అతని ఆఖరి శుభపలుకులుగా మారవచ్చు. దాని ద్వారా అతడిని విముక్తి లభించే అవకాశం ఉంది.
2. లా ఇలాహ ఇల్లల్లాహ్ కలిమాను ధృవీకరించడం, అత్యంత ఎక్కువగా పఠిస్తూ ఉండడం, దానిని ఖండించే పనుల నుండి దూరంగా ఉండడం ద్వారా అల్లాహ్ యొక్క కారుణ్యం కురిసి, అది మనల్ని స్వర్గంలో ప్రవేశింపజేసే కారణంగా మారగలదు.  
3. ఇస్లాం యొక్క పునాదులు మరియు మూలసిద్ధాంతాలు ‘లా ఇలాహ ఇల్లల్లాహ్’ అనే ఈ మహోన్నత కలిమాపైనే ఆధారపడి ఉన్నాయి.   
***
25. ఇరవై ఐదవ హదీథు :
عَنْ عَبْدِ اللهِ بْنِ عُمَرَ رَضِيَ اللَّهُ عَنْهُمَا أَنَّ رَسُوْلَ اللهِ ( قَالَ: «صَلاَةُ الْجَمَاعَةِ تَفْضُلُ صَلاَةَ الْفَذِّ بِسَبْعٍ وَّعِشْرِيْنَ دَرَجَةً». صحيح البخاري، رقم الحديث 645.
అన్ అబ్దిల్లాహిబ్ని ఉమర రదియల్లా అన్హుమా, అన్న రసూలల్లాహి సల్లల్లాహు అలైహి వ సల్లం ఖాల : “ సలాతుల్ జమాఅతి తఫ్దులు స్సలాతల్ ఫద్ది బి సబ్ఇన్ వ ఇష్రీన దరజతన్.”  ( సహీహ్ బుఖారి హదీథ్ గ్రంధం)
అనువాదం : అబ్దుల్లాహ్ బిన్ ఉమర్ రదియల్లాహు అన్హుమా ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఒంటరిగా చేసే సలాహ్ కంటే జమాత్ తో చేసే సలాహ్ 27 రెట్లు ఉన్నతమైనది.” 
హదీథు ఉల్లేఖకుడి పరిచయం:

హదీథు నెంబరు 7 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఐదు పూటలా ఒంటరిగా ఫర్ద్ చేయడం కంటే సామూహికంగా ఫర్ద్ నమాజు చేయడం 27 రెట్లు ఉత్తమం.  
2. ఈ హదీథులో ఐదు పూటలా ఫర్ద్ నమాజు సామూహికంగా చేయడంలోని  ఔన్నత్యం తెలుపబడింది. 
3. మంచి వైపు ప్రోత్సహించడమనేది ధర్మప్రచారంలోని ఒక ముఖ్యాంశం. కాబట్టి ఈ హదీథులో ఐదు పూటలా ఫర్ద్ నమాజులు జమాత్ తో చేయడం గురించి దానికి లభించే అధిక పుణ్యాల ద్వారా ప్రోత్సహించబడుతున్నది. 
‏‏26. ఇరవై ఆరవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ عَنِ النَّبيِّ ( قَالَ: «لاَ يَسْتُرُ عَبْدٌ عَبْداً فِيْ الدُّنْيَا، إِلاَّ سَتَرَهُ اللهُ يَوْمَ الْقِيَامَةِ».صحيح مسلم، رقم الحديث 72- (2590).
అన్ అబి హురైరత రదియల్లాహు అన్హు,  అనిన్నబియ్యి సల్లల్లాహు అలైహి వ సల్లం ఖాల: “ లా యస్తురు అబ్దున్ అబ్దన్ ఫిద్దున్యా, ఇల్లా సతరహుల్లాహు యౌమల్ ఖియామతి. “  ( సహీహ్ ముస్లిం హదీథ్ గ్రంధం)
అనువాదం : అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఈ ప్రపంచంలో ఎవరైతే ఇతరుల తప్పులను దాచి ఉంచుతాడో, అల్లాహ్ అతని తప్పులను అంతిమ దినాన దాచి ఉంచుతాడు.” 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఒక వ్యక్తి తోటి వ్యక్తి యొక్క లోపాలను గోప్యంగా ఉంచాలి. మరియు ఒంటరిగా ఉన్నపుడు అతడిని సరిదిద్దడానికి ప్రయత్నించాలి. ఇదే పద్దతి స్త్రీలకు కూడా వర్తిస్తుంది.
2. ఇతరుల లోపాలను రహస్యంగా ఉంచే వారికి లభించే పుణ్యాల గురించి హదీథులో ప్రస్తావించబడింది.
3. ప్రజలను సరిదిద్దడమనేది ఇస్లాం యొక్క ఒక ముఖ్యోద్దేశం. ఇతరుల ముందు కించపరచడం మరియు హీనంగా చూపడం మాట్లాడం ఇస్లామీయ పద్ధతి కాదు.  
***
27. ఇరవై ఏడవ హదీథు :
عَنْ عَائِشَةَ رَضِيَ اللَّهُ عَنْهَا عَنِ النَّبيِّ ( قَالَ: «مَنْ نَذَرَ أَن يُّطِيْعَ اللهَ؛ فَلْيُطِعْهُ، وَمَنْ نَذَرَ أَن يَعْصِيَهُ؛ فَلاَ يَعْصِهِ». صحيح البخاري، رقم الحديث 6696..
అన్ ఆయిషత రదియల్లాహు అన్హా అనిన్నబియ్యి సల్లల్లాహు అలైహి వసల్లం ఖాల: “ మన్ నజర అన్ య్యుతీఅల్లాహ, ఫల్ యుతిఅహు. వమన్ నజర అన్ యఅసియహు ఫలా యఅసిహి.” ( సహీహ్ బుఖారి హదీథ్ గ్రంధం)
అనువాదం : ఆయెషా రదియల్లాహు అన్హా ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఎవరైతే తాము అల్లాహ్ కు విధేయులుగా ఉంటామని శపథం చేస్తారో, వారు అల్లాహ్ కు విధేయత చూపాలి. మరియు ఎవరైతే అల్లాహ్ కు అవిధేయులుగా మారిపోతామని శపథం చేస్తారో, వారు అల్లాహ్ కు అవిధేయత చూపకూడదు.”   
హదీథు ఉల్లేఖకురాలి పరిచయం:

హదీథు నెంబరు 12 లో ఉల్లేఖకురాలి పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. అల్లాహ్ యొక్క విధేయత కొరకు ప్రమాణం చేస్తే, ఒట్టు పెట్టుకుంటే దానిని పూర్తి చేయడం తప్పనిసరి.
2. అల్లాహ్ యొక్క విధేయత కొరకు కాకుండా ఇతర దైవాల కొరకు ప్రమాణం చేస్తే దానిని పూర్తి చేయడం హరామ్.
3. ఉన్నత ఉద్దేశాల సాఫల్యం కొరకు ఇస్లామీయ బోధనలను ఆచరించడం తప్పనిసరి. ఇస్లాంను వదిలి ఇతరుల ఆచార వ్యవహారాలను అనుసరించడాన్ని ఇస్లాం తీవ్రంగా ప్రతిఘటిస్తున్నది. 
***
28. ఇరవై ఎనిమిదవ హదీథు :
عَنْ أَنَسٍ رَضِيَ اللَّهُ عَنْهُ قَالَ: قَالَ النَّبيِّ (: «لاَ يُؤْمِنُ أَحَدُكُمْ حَتَّى أَكُوْنَ أَحَبَّ إِلَيْهِ مِنْ وَالِدِهِ وَوَلَدِهِ وَالنَّاسِ أَجْمَعِيْنَ». صحيح البخاري، رقم الحديث 15، وصحيح مسلم، رقم الحديث 70- (44)، واللفظ للبخاري.
అన్ అన్సిన్ రదియల్లాహు అన్హు ఖాల :  ఖాల న్నబియ్యి సల్లల్లాహుఅలైహి వ సల్లం : “ లా యుమిను అహదకుమ్ హత్తా అకూన అహబ్బ ఇలైహి మిన్ వాలిదిహి వవలదిహి వన్నాసి అజ్మయీన్.” ( సహీహ్ ముస్లిం హదీథ్ గ్రంధం)
అనువాదం : అనస్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “నన్ను మీ తండ్రి కంటే, మీ సంతానం కంటే మరియు మొత్తం మానవజాతి కంటే ఎక్కువగా ప్రేమించరో, అంత వరకు మీలో ఎవ్వరూ ఈమాన్ (విశ్వాసం) కలిగి లేరు.”  
హదీథు ఉల్లేఖకుడి పరిచయం:

హదీథు నెంబరు 2 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. గౌరవాభిమానాలు చూపడం, మనస్పూర్తిగా ఇష్టపడడం, విధేయత చూపడం మొదలైన వాటిని కలిసి కట్టుగా హదీథులోని ‘ప్రేమించడం’ అనే పదం సూచిస్తున్నది.
2. మన మనస్సు ఇష్టపడే వాటి కంటే ప్రవక్త ముహమ్మద్ సల్లల్లాహు అలైహి వసల్లం పై ప్రేమ చూపడాన్నే ఇష్టపడడం తప్పనిసరి. 
3. మొత్తం ప్రజల హక్కుల కంటే ప్రవక్త సల్లల్లాహు అలైహి వసల్లం యొక్క హక్కులు మనపై ముఖ్యమైనవి. 
***
29. ఇరవై తొమ్మిదవ హదీథు :

عَنْ عَائِشَةَ رَضِيَ اللَّهُ عَنْهَا أَنَّ رَسُوْلَ اللهِ ( قَالَ: «تَحَرَّوْا لَيْلَةَ الْقَدَرِ فِيْ الْوِتْرِ مِنْ الْعَشْرِ الأَوَاخِرِ مِنْ رَّمَضَانَ».صحيح البخاري، رقم الحديث 2017.
అన్ ఆయిషత రదియల్లాహు అన్హా అన్నరసూలల్లాహి సల్లల్లాహు అలైహి వసల్లం ఖాల: “ తహర్రవ్ లైలతల్ ఖదరి ఫిల్ విత్రి మినల్ అష్రిల్ అవాఖిరి మినర్రమదాన .” ( సహీహ్ బుఖారి హదీథ్ గ్రంధం)
అనువాదం: ఆయెషా రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “రమదాన్ నెల యొక్క చివరి పది దినాలలో అల్ ఖదర్ రాత్రిని అన్వేషించండి.”

హదీథు ఉల్లేఖకురాలి పరిచయం:

హదీథు నెంబరు 12 లో ఉల్లేఖకురాలి పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. రమదాన్ నెల యొక్క చివరి పది రాత్రులలోని బేసి సంఖ్య రాత్రులలో లైలతుల్ ఖదర్ వస్తుందనే విషయం ఈ హదీథు తెలుపుతున్నది.
2. రమదాన్ నెల చివరి పది రాత్రులలో శాయశక్తులా ఆరాధనలలో పాల్గొనడాన్ని ఈ హదీథు ప్రోత్సహిస్తున్నది. 
3. ఖచ్చితంగా లైలతుల్ ఖదర్ ఏ రాత్రి సంభివిస్తుందో తెలుపకపోవడం వెనుక ఆ పది రాత్రులను మనం లైలతుల్ ఖదర్ అన్వేషణలో వీలయినంత ఎక్కువగా ఆరాధనలలో గడపాలనే ఉద్ధేశ్యం ఉండవచ్చు.   
30. ముప్పైవ హదీథు :
 عَنْ أَبِي الدَرْدَاءِ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «مَا مِنْ عَبْدٍ مُسْلِمٍ يَدْعُوْ لأَخِيْهِ بِظَهْرِ الْغَيْبِ، إِلاَّ قَالَ الْمَلَكُ: وَلَكَ بـِمِثـْلٍ». صحيح مسلم، رقم الحديث 86- (2732)..
అన్ అబి దర్దాఇ రదియల్లాహు అన్హుఖాల, ఖాల రసూలుల్లాహి సల్లల్లాహు అలైహి వసల్లం : “ మా మిన్ అబ్దిన్ ముస్లిమిన్ యద్ఊ లిఅఖీహి బిజహ్రిల్ గైబి ఇల్లా ఖాలల్ మలకు,  వలక బిమిథ్లిన్.”  ( సహీహ్ ముస్లిం హదీథ్ గ్రంధం)
అనువాదం: అబూ దర్దా రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “తోటి ముస్లిం సోదరుడి కొరకు అతని పరోక్షంలో దుఆ చేసే దాసుడి కొరకు, ‘నీకు కూడా అలాగే జరగాలని’ దైవదూతలూ దుఆ చేస్తారు.” 
హదీథు ఉల్లేఖకుడి పరిచయం:

అబూ దర్దా రదియల్లాహు అన్హు యొక్క పూర్తి పేరు ఉవైమిర్ బిన్ జైద్ బిన్ ఖైస్ అల్అన్సారీ అల్ ఖజ్రజీ. ఆయన ఒక ప్రసిద్ధ సహాబీ. బదర్ యుద్ధం రోజున ఆయన ఇస్లాం స్వీకరించారు. హకీమ్ చిహ్నం అని ప్రసిద్ధి కెక్కారు. డమాస్కస్ యొక్క న్యాయాధిపతిగా మరియు ఖుర్ఆన్ పఠనాకర్తల నాయకుడిగా ఆయనకు మంచి పేరు వచ్చింది. రసూలుల్లాహ్ సల్లల్లాహు అలైహి వసల్లం జీవిత కాలంలో ఖుర్ఆన్ కంఠస్థం చేసే మరియు జమ చేసే బృందంలో సభ్యుడిగా ఉండేవారు. జ్ఞానంలో, ఆరాధనలలో మరియు కృషిలో ఆయన ప్రసిద్ధి చెందారు. ఆయన ద్వారా 179 హదీథులు ఉల్లేఖించబడినాయి. హిజ్రీ 31 లేక 32వ సంవత్సరం 72 ఏళ్ళ వయస్సులో ఆయన చనిపోయారు. 
ఈ హదీథు యొక్క కొన్ని ముఖ్య ప్రయోజనాలు:

1. పరోక్షంలో గోప్యంగా ఒక ముస్లిం పురుషుడు లేక స్త్రీ కొరకు దుఆ చేయడం యొక్క శుభాలు ఈ హదీథులో తెలుపబడినాయి.
2. తరుచుగా ఒక ముస్లిం తోటి ముస్లిం సోదరుడి లేదా సోదరి కొరకు వారి పరోక్షంలో రహస్యంగా దుఆ చేయమని ఈ హదీథు ప్రోత్సహిస్తుంది. ఇంకా స్వయంగా తన కోసం, తన తల్లిదండ్రుల కోసం, తన భార్యాబిడ్డల కోసం కూడా ఎక్కువగా దుఆ చేయవలసి ఉంది. 
3. శుభసమయాలలో రహస్యంగా ఈ దుఆలు చేయడం మంచిది. 
***
31. ముప్పై ఒకటవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ قَالَ: قَالَ النَّبيُّ (: «اَلَّذِيْ يَخْنُقُ نَفْسَهُ, يَخْنُقُهَا فِيْ النَّارِ، وَالَّذِيْ يَطْعُنُهَا، يَطْعُنُهَا فِيْ النَّارِ».صحيح البخاري، رقم الحديث 1365.
అన్ అబి హురైరత రదియల్లాహు అన్హు ఖాల,  ఖాల న్నబియ్యు సల్లల్లాహు అలైహి వ సల్లం : "అల్లదీ యఖ్నుఖు నఫ్సహు, యఖ్నుఖుహా ఫిన్నారి, వల్లదీ యత్ ఉనుహా, యత్ ఉనుహా ఫిన్నారి."  (సహీహ్ బుఖారి)
అనువాదం: అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఉరి వేసుకుని ఆత్మహత్య చేసుకున్న వ్యక్తి, నరకంలో ఎడతెరపి లేకుండా ఉరి వేసుకుంటూ ఉంటాడు మరియు కత్తితో పొడుచుకుని ఆత్మహత్య చేసుకున్న వ్యక్తి, నరకంలో ఎడతెరపి లేకుండా కత్తితో పొడుచుకుంటూ  ఉంటాడు.”    
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఈ హదీథు తెలుపుతున్నది ఏమిటంటే, తౌహీద్ (ఏకదైవారాధన) పై జీవిస్తున్న ముస్లింలు ఏదైనా ఘోరపాపం చేస్తే మరియు అల్లాహ్ దానిని క్షమించకపోతే, వారు నరకాగ్నిలో పడవేయబడతారు. వారక్కడ శాశ్వతంగా ఉంచబడరు. కొన్నాళ్ళ తర్వాత అక్కడి నుండి బయటికి తీయబడతారు.
2. ఆత్మహత్య ఒక ఘోరమైన పాపం. ఎవరైతే అది ధర్మబద్ధమైందని మరియు అనుమతించబడిందని భావిస్తారో, అలాంటి వారు అవిశ్వాసులుగా పరిగణించబడతారు, శాశ్వతంగా నరకంలో పడవేయబడతారు.
3. తమ తమ ఆచరణలకు ప్రతిఫలంగా పుణ్యాలు లేదా శిక్షలను అల్లాహ్ ప్రసాదిస్తాడు. చేసిన కర్మలకు తగినట్లుగా ప్రతిఫలం లభిస్తుంది.    
***
32. ముప్పై రెండవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ قَالَ: سَمِعْتُ النَّبِيَّ ( يَقُوْلُ: «مَنْ حَجَّ لِلَّهِ فَلَمْ يَرْفُثْ وَلَمْ يَفْسُقْ رَجَعَ كيوَمِ وَلَدَتْهُ أُمُّهُ». صحيح البخاري، رقم الحديث 1521، وصحيح مسلم، رقم الحديث 438- (1350)، واللفظ للبخاري.
అన్ అబి హురైరత రదియల్లాహు అన్హు ఖాల,  సమియ్ తున్నబియ్య సల్లల్లాహు అలైహి వసల్లం యఖూలు : "మన్ హజ్జ లిల్లాహి ఫలమ్ యర్ఫుత్ వలమ్ యఫ్సుఖ్ రజఅ కయౌమి వలదత్ హు ఉమ్ముహు." (సహీహ్ బుఖారి)
అనువాదం: అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఎవరైతే (హజ్ దినాలలో) తన భార్యతో సంభోగించకుండా, ఎలాంటి చెడు పనులూ లేక పాపకార్యాలూ చేయకుండా అల్లాహ్ మెప్పు కొరకు హజ్ చేస్తారో, అలాంటి వారు అప్పుడే పుట్టిన పసిబిడ్డలా (పవిత్రంగా) మరలుతాడు.”      
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. హజ్ యాత్ర పాపాలను అంతం చేస్తుంది మరియు హజ్ యాత్రకు ముందు జరిగిన తప్పులను తుడిచి వేస్తుంది.
2. ఒకవేళ హజ్ యాత్ర, హజ్ మబ్రూర్ అయినట్లయితే (స్వీకరించబడితే) అతని పాపాలు క్షమించి వేయబడతాయి.
3. ఘోరపాపాలు, వాటి తౌబా (ప్రాయశ్చిత) షరతులు పూర్తి చేసిన తర్వాత క్షమించబడతాయి.    
  ***
33. ముప్పై మూడవ హదీథు :
عَنْ عَائِشَةَ رَضِيَ اللَّهُ عَنْهَا قَالَتْ: كَانَ رَسُوْلُ اللهِ ( يَقْبَلُ الْهَدِيَّّةَ وَيُثِيْبُ عَلَيْهَا. صحيح البخاري، رقم الحديث 2585.
అన్ ఆయిషత రదియల్లాహు అన్హా ఖాలత్: కాన రసూలుల్లాహి సల్లల్లాహు అలైహి వసల్లం యఖ్బలుల్ హదియ్యత వ యుథీబు అలైహా. (సహీహ్ బుఖారి)
అనువాదం: ఆయెషా రదియల్లాహు అన్హా ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “అల్లాహ్ యొక్క ప్రవక్త బహుమతులు స్వీకరించేవారు మరియు వాటికి బదులుగా ఏదైనా ఇచ్చేవారు.”    
హదీథు ఉల్లేఖకురాలి పరిచయం:

హదీథు నెంబరు 12 లో ఉల్లేఖకురాలి పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. బహుమతులు, కానుకలు ఇచ్చిపుచ్చుకోవడం ద్వారా ప్రజలలో ప్రేమాభిమానాలు జనిస్తాయి. 
2. నిస్వార్థంగా ఇవ్వబడే కానుకలు, బహుమతులు మాత్రమే స్వీకార యోగ్యమైనవి. 
3. హదీథులో పేర్కొన్న ‘థవాబ్’ అంటే ‘బదులుగా’ అని అర్థం. దాని తక్కువస్థాయి ప్రతిఫలం ఏమిటంటే ఆ కానుక విలువకు సరిపడే పుణ్యాలు 
        ***
34. ముప్పై నాలుగవ హదీథు :
عَنْ أَبِيْ الدَّرْدَاءِ رَضِيَ اللَّهُ عَنْهُ أَنَّ النَّبيَّ ( قَالَ: «مَا مِنْ شَيْءٍ أَثْقَلُ فِيْ مِيْزَانِ الْمُؤْمِنِ يَوْمَ الْقِيَامَةِ مِنْ خُلُقٍ حَسَنٍ، وَإِنَّ اللهَ تَعَالَى لَيُبْغِضُ الْفَاحِشَ الْبَذِيْءَ». جامع الترمذي، رقم الحديث 2002، قال الترمذي: هذا حديث حسن صحيح، وسنن أبي داود، رقم الحديث 4799، واللفظ للترمذي، وقال العلامة محمد ناصر الدين الألباني عن هذا الحديث: صحيح. 
అన్ అబి దర్దాఇ రదియల్లాహు అన్హు, అన్నన్నబియ్య సల్లల్లాహు అలైహి వసల్లం ఖాల: " మామిన్ షయ్యిన్ అత్ఖలు ఫీ మీజానిల్ ముఁమిని యౌమల్ ఖియామతి మిన్ ఖులుఖిన్ హసనిన్ , వఇన్నల్లాహ తఆల లయుబ్గిదు అల్ ఫాహిషల్ బజీఅ."  (జామఅ అత్తిర్మిదీ హదీథ్ గ్రంధం) 
అనువాదం: అబూ దర్దా రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “తీర్పుదినాన విశ్వాసి త్రాసులో మంచి ప్రవర్తన కంటే బరువుగా తూగేదేదీ ఉండదు. నిశ్చయంగా, సిగ్గూ లజ్జా లేని చెడు వ్యక్తి పై అల్లాహ్ ఎంతో ఆగ్రహిస్తాడు.”    
హదీథు ఉల్లేఖకుడి పరిచయం:

హదీథు నెంబరు 30 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఇస్లాం యొక్క ఒక ప్రత్యేకత ఏమిటంటే అదొక ఉత్తమ ప్రవర్తనల ధర్మం. 
2. ఒకవేళ మానవుడిలో సరైన ఈమాన్ (దైవవిశ్వాసం) ఉంటే, అతని ఉత్తమ ప్రవర్తన ఇహపరలోకాలలో అతనికి ప్రయోజనం కలుగ జేస్తుంది.
3. ఇస్లామీయ ధర్మం ప్రకారం బహుదైవారాధన, అవిశ్వాసం, ధర్మంలో నూతన కల్పితాలు, కపటత్వం ... అత్యంత చెడ్డ లక్షణాలు. 
***
35.  ముప్పై ఐదవ హదీథు :

عَنْ أَبِيْ ذَرٍّ رَضِيَ اللَّهُ عَنْهُ أَنَّهُ سَمِعَ النَّبيَّ ( يَقُوْلُ: «لاَ يَرْمِيْ رَجُلٌ رَجُلاً بِالْفُسُوْقِ، وَلاَ يَرْمِيْهِ بِالْكُفْرِ، إِلاَّ ارْتَدَّتْ عَلَيْهِ، إِنْ لَّمْ يَكُنْ صَاحِبُهُ كَذَلِكَ». صحيح البخاري، رقم الحديث 6045.
అన్ అబి దర్రిన్ రదియల్లాహు అన్హు, అన్నహు సమియన్నబియ్య సల్లల్లాహు అలైహి వసల్లం యఖూలు : లాయర్మీ రజులున్ రజులన్ బిల్ ఫుసూఖి, వలా యర్మీహి బిల్ కుఫ్రి, ఇల్లా అర్తద్దత్ అలైహి. ఇన్ లమ్ యకున్ సాహిబుహు కదాలిక."  ( సహీహ్ బుఖారి హదీథ్ గ్రంధం)
అనువాదం: అబూ దర్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఎవరైనా తోటి అమాయక వ్యక్తిని దుష్టుడు లేక కాఫిర్ అని కించపరిస్తే, అలాంటి దూషణలు అతని వైపుకే మరలింపబడతాయి.”             
హదీథు ఉల్లేఖకుడి పరిచయం:

అబూ దర్ గిఫ్ఫారీ రదియల్లాహు అన్హు యొక్క పూర్తి పేరు జుందుబ్ బిన్ జనాదహ్. ఆయన సహాబాలలోని ఒక గొప్ప పండితుడు. ఆరంభంలోనే ఇస్లాం స్వీకరించారు. మదీనహ్ పట్టణ ముఫ్తీ గా పనిచేసారు. ఆయన మొట్టమొదటి సారి రసూలుల్లాహ్ సల్లల్లాహు అలైహి వసల్లంకు ఇస్లామీయ పద్ధతిలో తన అభివాదం అంటే సలాం సమర్పించారు. ఆయన చాలా దయామయులు మరియు ఎక్కువగా దానధర్మాలు చేసేవారు. తన వద్ద ఏమీ మిగుల్చుకునే వారు కాదు. జ్ఞానం, ఆచరణ మరియు కృషి లో ఒక మంచి ఉపమానంగా ప్రజలలో పేర్కొనబడినారు. ఆయన 281 హదీథులను ఉల్లేఖించారు.
ఆయన షామ్ వెళ్ళి, తరువాత రబ్జ అనే చోట నివాసం ఏర్పరుచుకున్నారు. అది మదీనహ్ నుండి రియాద్ వెళ్ళే దారిలో దాదాపు 100 కి.మీ. దూరంలో ఉంది. హిజ్రీ 31 లేక 32వ సంవత్సరంలో ఆయన అక్కడే చనిపోయారు. అబ్దుల్లాహ్ ఇబ్నె మస్ఊద్ రదియల్లాహు అన్హు వారి జనాజ నమాజు చేయించారు.  
ఈ హదీథు యొక్క కొన్ని ముఖ్య ప్రయోజనాలు:

1. అన్యాయంగా ఒక ముస్లింపై అవిశ్వాసి అనే అపవాదు వేయడం వలన అతనే స్వయంగా అవిశ్వాసి అయిపోతాడని ఈ హదీథు స్పష్టం చేస్తున్నది.
2. అన్యాయంగా ఒక ముస్లింను పాపిష్టి, దుష్టుడు అనే అపవాదు వేయడం వలన అతనే స్వయంగా పాపిష్టి, దుష్టుడు అయిపోతాడని ఈ హదీథు స్పష్టం చేస్తున్నది.
3. ఎవరైనా మోమిన్ (విశ్వాసి) ను అవిశ్వాసి లేక దుష్టుడు, పాపిష్టి అని నిందించకుండా జాగ్రత్త పడాలని ఈ హదీథు హెచ్చరిస్తున్నది.
***
36. ముప్పై ఆరవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ أَنَّ رَسُوْلَ اللهِ ( قَالَ: «كُلُّ الْمُسْلِمِ عَلَى الْمُسْلِمِ حَرَامٌ دَمُهُ وَمَالُهُ وَعِرْضُهُ». سنن ابن ماجه، رقم الحديث 3933، وقال العلامة محمد ناصر الدين الألباني عن هذا الحديث: صحيح، وأيضا: صحيح مسلم، جزء من رقم الحديث 32- (2564).
అన్ అబి హురైరత రదియల్లాహు అన్హు,  అన్నరసూలల్లాహి సల్లల్లాహు అలైహి వ సల్లం ఖాల: "కుల్లుల్ ముస్లిమి అలల్ ముస్లిమి హరామున్ దముహు వమాలుహు వఅర్దుహు." (సునన్ ఇబ్ని మాజహ్ హదీథ్ గ్రంధం) 
అనువాదం: అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఒక ముస్లింకు చెందిన ‘రక్తం, సంపద, ప్రతిష్ఠ’ మరో ముస్లిం కొరకు హరాం చేయబడింది – అతని ప్రతిష్ఠ, రక్తం, సంపద.” 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఒక ముస్లిం యొక్క రక్తం, సంపద మరియు అతడి మానాభిమానాల గొప్పదనం గురించి ఈ హదీథు స్పష్టం చేస్తున్నది.
2. ఏ విధంగానైనా ఒక ముస్లింకు బాధ కలిగించడం నిషేధించబడింది.
3. ఒక ముస్లిం మరో ముస్లింను గౌరవించడం తప్పని సరి. అంతేగాక అతనికి లాభం కలిగించడానికి, అతని మనస్సులో సుఖసంతోషాలు నింపడానికి ఆసక్తి చూపాలి.
***
37. ముప్పై ఏడవ హదీథు :
 عَنْ سَهْلِ بْنِ سَعْدٍ رَضِيَ اللَّهُ عَنْهُمَا  أَنَّ رَسُوْلَ اللهِ ( قَالَ: «لاَ يَزَالُ النَّاسُ بِخَيْرٍ، مَا عَجَّلُوْا الْفِطْرَ». صحيح البخاري، رقم الحديث 1957، وأيضاً: صحيح مسلم، رقم الحديث 48- (1098).
అన్ సహలిబ్ని సఅదిన్ రదియల్లాహు అన్హుమా అన్న రసూలుల్లాహి సల్లల్లాహు  అలైహి వసల్లం ఖాల : "లాయజాలున్నాసు బిఖైరిన్ మా అజ్జలూల్ ఫిత్ర ."  (సహీహ్ బుఖారి హదీథ్ గ్రంధం)
అనువాదం: సహల్ బిన్ సఅద్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఉపవాసం విరమించడంలో త్వరపడే వరకు ప్రజలు సన్మార్గంపై ఉంటారు.”   
హదీథు ఉల్లేఖకుడి పరిచయం:

అబుల్ అబ్బాస్ సహల్ బిన్ సఅద్ సాఅదీ అల్అన్సారీ రదియల్లాహు అన్హు ఒక సుప్రసిద్ధ సహాబీ. ఆయన 188 హదీథులను ఉల్లేఖించారు. రసూలుల్లాహ్ సల్లల్లాహు అలైహి వసల్లం చనిపోయేనాటికి ఆయన వయస్సు 15 సంవత్సరాలు. ఆయన హిజ్రీ 88వ లేక 91వ సంవత్సరం, మదీనహ్ లో చనిపోయారు. 
ఈ హదీథు యొక్క కొన్ని ముఖ్య ప్రయోజనాలు:

1. సూర్యుడు అస్తమించగానే ఉపవాసం విరమించడంలో త్వరపడటం సున్నతు.
2. అలా చేయడంలో వివేకం ఏమటంటే, ఉపవాసం సమయాన్ని పగటి సమయం కంటే ఎక్కువగా అధిగమించకుండా ఆపడం. 
3. రసూలుల్లాహ్ సల్లల్లాహు అలైహి వసల్లం ను విధేయతగా అనుసరించడంలోనే ప్రజల శుభం మరియు మేలు ఉన్నది.  చేయకుండా ఉండటం.   
       ***
38. ముప్పై ఎనిమిదవ హదీథు :
عَنْ عَبْدِ اللَّهِ بْنِ عَبَّاسِ رَضِيَ اللَّهُ عَنْهُمَا قَالَ: قَالَ النَّبيُّ (: «اَلْعَائِدُ فِيْ هِبَتِهِ كَالْعَائِدِ فِيْ قَيْئِهِ». صحيح البخاري، رقم الحديث 2621، وصحيح مسلم، رقم الحديث 7- (1622)، واللفظ للبخاري.
అన్ అబ్దిల్లాహిబ్ని అబ్బాస్ రదియల్లాహు అన్హుమా ఖాల, ఖాల అన్నబియ్యు సల్లల్లాహు అలైహి వ సల్లం: "అల్ ఆయిదు ఫి హిబతిహి కల్ కల్బు యఊదు  ఫీ ఖైఇహి." ( సహీహ్ బుఖారి హదీథ్ గ్రంధం)
అనువాదం: ఇబ్నె అబ్బాస్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఎవరైతే ఇచ్చిన బహుమతిని అడిగి వాపసు తీసుకుంటాడో, అతను చేసిన వాంతిని స్వయంగా తింటున్న కుక్కతో సమానం. మరియు మనం (విశ్వాసులం) అలాంటి చెడు పని చేయకూడదు.”             
హదీథు ఉల్లేఖకుడి పరిచయం:

అబ్దుల్లాహ్ ఇబ్నె అబ్బాస్ రదియల్లాహు అన్హుమా ఒక సుప్రసిద్ధ పండిత సహాబీ. ఆయన ఉమ్మత్ యొక్క ఆలిమ్ అంటే సమాజం యొక్క పండితుడు మరియు ఇమామ్ తఫ్సీర్ గా ప్రఖ్యాతి చెందినారు. ఆయన రసూలుల్లాహ్ సల్లల్లాహు అలైహి వసల్లం యొక్క పినతండ్రి కుమారుడు. ఆయన హిజ్రత్ కు మూడు సంవత్సరాలకు పూర్వం సాంఘిక బహిష్కరణకు గురై, మక్కహ్ సమీపంలోని ఒక లోయలో బనూ హాషిమ్ వంశం కాలం గడుపుతున్నపుడు, ఆయన ఆ లోయలో జన్మించారు. ఆ తర్వాత నిరంతరంగా ఆయన రసూలుల్లాహ్ సల్లల్లాహు అలైహి వసల్లం వెంటే ఉండేవారు. అలా ఆయన రసూలుల్లాహ్ సల్లల్లాహు అలైహి వసల్లం నుండి చాలా ఎక్కువ జ్ఞానం నేర్చుకున్నారు. ఆయన ఉల్లేఖించిన హదీథుల సంఖ్య 1660. ఆయన 13 సంవత్సరాల వయస్సుకు చేరుకున్నపుడు రసూలుల్లాహ్ సల్లల్లాహు అలైహి వసల్లం మరణించినారు. అలీ రదియల్లాహు అన్హు కాలంలో ఆయన బస్రహ్ గవర్నర్ గా పనిచేసారు. హిజ్రీ 68వ సంవత్సరం, తాయిఫ్ పట్టణంలో 70 లేక 74 ఏళ్ళ వయస్సులో ఆయన చనిపోయారు.    
ఈ హదీథు యొక్క కొన్ని ముఖ్య ప్రయోజనాలు:

1. ఇచ్చిన కానుకలను మరియు చేసిన దానాన్ని వాపసు తీసుకోకూడదని ఈ హదీథు తెలుపుతున్నది. 
2. కానుకలు, బహుమతులు, దానం మొదలైనవి ఇచ్చిన తర్వాత వాటిని వాపసు తీసుకోకూడదని ఈ హదీథు హెచ్చరిస్తున్నది. అయితే అది సంతానం కోసమై ఉంటే, దానిని వాపసు తీసుకోవటంలో ఎలాంటి తప్పూ లేదు.
3. హదీథులోని ‘మిథాల్’ అనే పదం ధర్మబోధన మరియు తర్ఫీదు నిచ్చే ఒక మంచి పద్ధతిలో వాడబడింది.
39. ముప్పై తొమ్మిదవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ عَنْ رَّسُوْلِ اللهِ ( قَالَ: «مَا نَقَصَتْ صَدَقَةٌ مِنْ مَالٍ، وَمَا زَادَ اللهُ عَبْدًا بِعَفْوٍ إِلاَّ عِزًّا، وَمَا تَوَاضَعَ أَحَدٌ لِلَّهِ إِلاَّ رَفَعَهُ اللهُ».صحيح مسلم، رقم الحديث 69- (2588).
అన్ అబి హురైరత రదియల్లాహు అన్హు,  అన్నరసూలల్లాహి సల్లల్లాహు అలైహి వ సల్లం ఖాల: " మా నఖసత్ సదఖతున్ మిన్ మాలిన్ . వమా జాదల్లాహు అబ్దన్ బిఅఫ్విన్ ఇల్లా ఇజ్జన్ వమా తవాదఅ అహదున్ లిల్లాహి ఇల్లా రఫఅహుల్లాహు ."  ( సహీహ్ ముస్లిం హదీథ్ గ్రంధం)
అనువాదం: అబూ హురైహరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “దానధర్మాల వలన సంపద తరిగిపోదు. ఎవరైతే ఇతరులను క్షమిస్తారో, అల్లాహ్ వారి కీర్తి ప్రతిష్టలను పెంచుతాడు. మరియు ఎవరైతే నిరాడంబరంగా ఉంటారో, ప్రజలలో వారి స్థాయిని అల్లాహ్ ఉన్నత పరుస్తాడు.” 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఈ హదీథు దానం ఇవ్వడం, అసూయాద్వేషాలను విడనాడడం మరియు అల్లాహ్ కోసం పరస్పరం సహాయసహకారాలు అందించుకోవడం గురించి ప్రోత్సహిస్తుంది. ఎందుకంటే ఇవి పెద్ద మనస్సు గలవారి మరియు ఉత్తమ పురుషుల శుభ లక్షణాలకు చెందినవి. 
2. ఎవరైతే కృషి, కరుణ, తప్పులను క్షమించడం, పెద్ద మనస్సుతో వ్యవహరించడం, సహనం వహించడం మొదలైన శుభ లక్షణాలు కలిగి ఉంటే, అల్లాహ్ వారికి ఇహపరలోకాలలో ఉన్నత స్థానాన్ని ప్రసాదిస్తాడు. 
3. ఈమాన్ తో పాటు కృషి, దానధర్మాలు, క్షమాగుణం, సహనం మొదలైనవి ఇస్లామీయ సమాజం కొరకు పునాదుల వంటివి. 
***
40. నలుభైవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «لاَ تَقَدَّمُوْا رَمَضَانَ بِصَوْمِ يَوْمٍ وَلاَ يَوْمَيْنِ، إِلاَّ رَجُلٌ كَانَ يَصُوْمُ صَوْمًا؛ فَلْيَصُمْهُ». صحيح مسلم، رقم الحديث 21- (1082)، وصحيح البخاري، رقم الحديث 1914، واللفظ لمسلم.
అన్ అబి హురైరత రదియల్లాహు అన్హు ఖాల, ఖాల రసూలల్లాహి సల్లల్లాహు అలైహి వ సల్లం  : " లా తఖద్దమూ రమదాన బిసౌమి యౌమిన్ వలా యౌమైని , ఇల్లా రజులున్ కాన యసూము సౌమన్ ఫల్ యసుమ్ హు." (సహీహ్ ముస్లిం హదీథ్ గ్రంధం)
అనువాదం: అబూ హురైరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “రమదాన్ మాసం మొదలవుతున్నపుడు, దానికి ఒకటి లేక రెండు రోజుల ముందు ఉపవాసం ఉండ కూడదు – నిరంతరంగా ప్రత్యేక దినాలలో ఉపవాసం ఉంటున్న వారు తప్ప – అతను ఆ రోజున కూడా ఉపవాసం ఉండవచ్చు.”     
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. రమదాన్ ప్రారంభమవటానికి ఒకటి లేదా రెండు రోజుల ముందు ఉపవాసం ఉండటాన్ని ఈ హదీథు తీవ్రంగా ఖండిస్తున్నది. అయితే ఎవరైనా నిరంతరం తాము ఉంటున్న ఉపవాస దినాలు గనుక ఈ రెండు రోజులలో వస్తే, వారు తమ ఉపవాస క్రమాన్ని కొనసాగించవచ్చు. (ఉదాహరణకు ప్రతి వారం సోమవారం మరియు గురువారం ఉపవాసం ఉండే అలవాటు ఉన్న ప్రజలు, ఒకవేళ రమదాన్ నెల ప్రారంభానికి ఒకటి లేదా రెండు రోజుల ముందు సోమ లేక గురువారం వస్తే,  వారు తమ ఉపవాసాన్ని కొనసాగించవచ్చు, ఎందుకంటే వారు ఎంతో కాలం నుండి ప్రతి సోమ మరియు గురువారాల ఉపవాసాలు పాటిస్తూ వస్తున్నారు. రమదాన్ నెలారంభపు ముందు ఒకటి లేక రెండు రోజులు వారి ఉపవాస అలవాటును ఆపవు.)
2. ఇస్లాం ధర్మంలో ఆరాధనలు హద్దులలో ఉంటాయి మరియు నిర్ణీత పద్ధతిలో ఉంటాయి. కాబట్టి, అల్లాహ్ మరియు ఆయన ప్రవక్త సల్లల్లాహు అలైహి వసల్లం అనుమతి లేక ఆజ్ఞ లేకుండా ఎవ్వరూ ఆరాధనలలో మార్పులు – చేర్పులు చేయలేరు.
***
41. నలుభై ఒకటవ హదీథు :
عَن مُعَاذِ بْنِ جَبَلٍ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «مَنْ كَانَ آَخِرُ كَلاَمِهِ: لاَ إِلَهَ إِلاَّ اللهُ، دَخَلَ الْجَنَّةَ». سنن أبي داود، رقم الحديث 3116، قال العلامة محمد ناصر الدين الألباني عن هذا الحديث: صحيح.
అన్ ముఆదిబ్ని జబలిన్ రదియల్లాహు అన్హు ఖాల : ఖాల రసూలల్లాహి సల్లల్లాహు అలైహి వ సల్లం : " మన్ కాన ఆఖిరు కలామిహి , లాఇలాహ ఇల్లల్లాహు , దఖలల్ జన్నత." (సునన్ అబి దావూద్ హదీథ్ గ్రంధం) 
అనువాదము: ముఆద్ బిన్ జబల్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “ఒకవేళ ఎవరివైనా చివరి పదాలు ‘లా ఇలాహ ఇల్లల్లాహ్’ అయినట్లయితే, అతను స్వర్గంలో ప్రవేశిస్తాడు”  
హదీథు ఉల్లేఖకుడి పరిచయం:

ముఆద్ బిన్ జబల్ బిన్ అమర్ బిన్ ఔస్ రదియల్లాహు అన్హు ఒక సుప్రసిద్ధ సహాబీ. ఆయన మారోపేరు అబూ అబ్దుర్రహ్మాన్ అల్అన్సారీ అల్ ఖజ్రజీ. అఖబా ఒడంబడిక జరిగిన రాత్రి ఆయన అక్కడ ఉన్నారు. బదర్ మరియు ఇతర యుద్ధాలలో ఆయన పాల్గొన్నారు. 18 సంవత్సరాల వయస్సులో ఆయన ఇస్లాం స్వీకరించారు. సహాబాలందరిలో ఆయనకే హలాల్ – హరామ్ విషయాల జ్ఞానం ఎక్కువగా ఉండింది. ఆయన 157 హదీథులను ఉల్లేఖించారు. రసూలుల్లాహ్ సల్లల్లాహు అలైహి వసల్లం ఆయనను యెమన్ గవర్నర్ గా చేసి, అక్కడికి పంపినారు. రసూలుల్లాహ్ సల్లల్లాహు అలైహి వసల్లం మరణానంతరం ఆయన మదీనహ్ కు మరలి వచ్చారు. తర్వాత ఆయన షామ్ లోని ఒక పట్టణంలో నివాసమేర్పరుచుకున్నారు. హిజ్రీ 17 లేక 18 వ సంత్సరం, ప్లేగు ప్రబలిన కాలంలో 34 ఏళ్ళ వయస్సులో ఆయన మరణించారు.    
ఈ హదీథు యొక్క కొన్ని ముఖ్య ప్రయోజనాలు:

1. ఈ హదీథు లా ఇలాహ ఇల్లల్లాహ్ కలిమా యొక్క శుభాలను తెలుపుతున్నది. 
2. ఎవరి అంతిమశ్వాస లా ఇలాహ ఇల్లల్లాహ్ కలిమా పై ఆగిపోతుందో, అతడు స్వర్గంలో ప్రవేశింపబడతాడు – అతను తిన్నగా స్వర్గంలోనికి చేర్చబడవచ్చు లేక నరకంలో తన పాపాలకు శిక్ష అనుభవించిన తర్వాత స్వర్గంలోనికి మార్చబడవచ్చు. కాబట్టి అతను ఎల్లప్పుడూ నరకంలోనే ఉండిపోడు.
3. ఎవరైతే ఈ గొప్ప కలిమాను సాధ్యమైనంత ఎక్కువగా పలుకే అలవాటు చేసుకుంటారో, వారు అల్లాహ్ ఆజ్ఞతో మరణించే సమయంలో కూడా ఆ కలిమాను సులభంగా పఠించగలుగుతారు.   

42. నలుభై రెండవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ أَنَّ رَسُوْلَ اللهِ ( قَالَ: «إِنَّ مِنْ شَرِّ النَّاسِ ذَا الْوَجْهَيْنِ، اَلَّذِيْ يَأْتِيْ هَؤُلاَءِ بِوَجْهٍ، و هَؤُلاَءِ بِوَجْهٍ». صحيح مسلم، رقم الحديث 98- (2526)، وهو واقع بين الرقمين (2604)، (2605) وصحيح البخاري، رقم الحديث 7179، واللفظ لمسلم. ‏
అన్ అబి హురైరత రదియల్లాహు అన్హు ఖాల, అన్న రసూలల్లాహి సల్లల్లాహు అలైహి వ సల్లం ఖాల : " ఇన్న మిన్ షర్రిన్నాసి దాల్ వజ్ హైని , అల్లదీ యాఁతీ హఉలాయి బివజ్ హిన్ , వ హఉలాయి బివజ్ హిన్ ."  ( సహీహ్ ముస్లిం హదీథ్ గ్రంధం)
అనువాదం: అబూ హురైరహ్ రదియల్లాహు అన్హు ఉల్లేఖన: రసూలుల్లాహ్ సల్లల్లాహు అలైహి వసల్లం ఇలా ఉపదేశించారు: “ఎవడైతే రెండు ముఖాలు కలిగి ఉంటాడో,  అలాంటి వ్యక్తి ప్రజలలో అత్యంత దుష్టుడు; అతడు కొందరి వద్ద ఒక ముఖంతో వెళ్తాడు మరియు మరికొందరి వద్ద మరో ముఖంతో వెళ్తాడు.”

హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. చాడీలు చెప్పడం ఘోరపాపాల క్రిందికి వస్తుంది. కాబట్టి దాని నుండి దూరంగా ఉండటం తప్పనిసరి.
2. చాడీలు చెప్పేవాడు ప్రజలలోని ప్రతి వర్గం వద్దకు వస్తాడు. వారి వద్ద అతడు వారి వర్గానికే చెందిన వ్యక్తిగా నటిస్తాడు. రెండో వర్గం అంటే అస్సలు పడదని, తనకు రెండో వర్గమంటే పీకలదాకా కోపం, అసహ్యం ఉందని అంటాడు. అతడు ఆ రెండో వర్గం వద్దకు వెళ్ళి దీనినే రిపీట్ చేస్తాడు. ఈ విధంగా అతడు కపటత్వంతో ప్రజల మధ్య విభేదాలు పొడచూపుకునేలా పనిచేస్తాడు. ఇలాంటి వారి నుండి జాగ్రత్త వహించమని ఈ హదీథు హెచ్చరిస్తున్నది. 
3. ఎవరైనా వ్యక్తి మంచి ఉద్దేశ్యంతో ప్రతి వర్గం వద్దకు వస్తే, దానిలో ఎలాంటి తప్పూ లేదు. అది ఎంతో మంచి పని. దానిని ప్రతి ఒక్కరూ సమర్ధించాలి.
4. ఇస్లాం ధర్మం బాధ, కష్టం, నష్టం మొదలైన వాటిని అంతమొందించి, సమాజంలో శాంతి, సామరస్యం పెంపొందించాలని తీవ్రంగా ప్రయత్నిస్తుంది.
***
43. నలుభై మూడవ హదీథు :

عَنْ أَبيْ هُرَيْرَةَ رَضِيَ اللَّهُ عَنْهُ أَنَّ رَسُوْلَ اللهِ ( قَالَ: «بَيْنَمَا رَجُلٌ يَمْشِيْ بِطَرِيْقٍ، وَجَدَ غُصْنَ شَوْكٍ عَلَى الطَّرِيْقِ؛ فَأَخَذَهُ؛ فَشَكَرَ اللهُ لَهُ فَغَفَرَ لَهُ». صحيح البخاري، رقم الحديث 2472، وأيضا: صحيح مسلم، جزء من رقم الحديث 164- (1914).
అన్ అబి హురైరత రదియల్లాహు అన్హు , అన్న రసూలుల్లాహి సల్లల్లాహు అలైహి వ సల్లం ఖాల: "బైనమా రజులున్ యమ్షీ బితరీఖిన్ , వజద గుస్న షౌకిన్ అలత్తరీఖి, ఫ అఖదహు , ఫషకరల్లాహు లహు ఫగఫరలహు." (సహీహ్ బుఖారి)
అనువాదం : అబూ హురైరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు: “ఒక వ్యక్తి దారిలో నడుస్తుండగా, అతనికి ఒక ముళ్ళ కంప కనబడింది. అతను దానిని దారి నుండి ప్రక్కకు తొలగించాడు. అతని ఈ పని అల్లాహ్ కు ఎంతో నచ్చింది మరియు బదులుగా అల్లాహ్ అతడిని క్షమించి వేసినాడు.”        
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ప్రజలకు బాధ, కష్టం, హాని కలిగిస్తూ, దారికి అడ్డంగా పడి ఉన్న వాటిని తొలగించే మంచి పని గురించి ఈ హదీథు తెలుపు తున్నది.
2. బాధ కలిగించే వస్తువులు అంటే అన్ని రకాల బాధ కలిగించేవి అని అర్థం.
3. దారిలో నుండి బాధ కలిగించే వాటిని తొలగించడమనేది ఈమాన్ లోని ఒక భాగం. 
    ***
44. నలుభై నాలుగవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «لَمَّا قَضَى اللهُ الْخَلْقَ، كَتَبَ فِيْ كِتَابِهِ عَلَى نَفْسِهِ؛ فَهُوَ مَوْضُوْعٌ عِنْدَهُ: إنَّ رَحْمَتِيْ تَغْلِبُ غَضَبِيْ». صحيح مسلم، رقم الحديث 16- (2751)، وصحيح البخاري، رقم الحديث 7554، واللفظ لمسلم.
అన్ అబి హురైరత రదియల్లాహు అన్హు ఖాల, ఖాల రసూలల్లాహి సల్లల్లాహు అలైహి వ సల్లం: "లమ్మా ఖదల్లాహుల్ ఖల్ఖ , కతబ ఫీ కితాబిహి అలా నఫ్సిహి, ఫహువ మౌదూఉన్ ఇందహు: ఇన్న రహ్మతీ తగ్లిబు గదబీ." (సహీహ్ ముస్లిం)
అనువాదం : అబూ హురైరహ్ రదియల్లాహు అన్హు ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు : “అల్లాహ్ ఎపుడైతే సృష్టిని సృష్టించడం పూర్తి చేసాడో, అపుడు ఆయన స్వయంగా తనపై ఈ ఆజ్ఞను జారీ చేసుకున్నాడు మరియు ఈ పత్రం ఆయన వద్ద భద్రంగా ఉంది ‘నిజంగా, నా ఆగ్రహాన్ని నా దయ అధిగమిస్తుంది.’ ”   
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. అల్లాహ్ యొక్క కారుణ్యం చాలా సువిశాలమైనది. కాబట్టి అల్లాహ్ యొక్క అనుగ్రహం లభించదని ఆశ కోల్పోవడం తగదు. 
2. అల్లాహ్ యొక్క ఆగ్రహం నుండి కాపాడుకోవటం తప్పనిసరి. కాబట్టి అల్లాహ్ యొక్క పట్టు గురించి నిర్లక్ష్యంగా ఉండటం తగదు. 
3. పాపకార్యాలు. చెడు పనులు, మోసాలు, దౌర్జన్యం మొదలైన వాటిలో మునిగి ఉండి, అల్లాహ్ యొక్క అనుగ్రహాన్ని పొందాలని చూడటం సాధ్యం కాదు. వాటిని వదిలి, మనస్పూర్తిగా ప్రాయశ్చిత పడి, అల్లాహ్ వద్ద క్షమాభిక్ష కోరుకుంటే, అపుడు అల్లాహ్ యొక్క ఆగ్రహం నుండి తప్పించుకుని, అనుగ్రహం పొందే అవకాశం ఉంది. 
45. నలుభై ఐదవ హదీథు :

عَنْ أَبيْ هُرَيْرَةَ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «لاَ تُنْكَحُ الأَيِّمُ حَتَّى تُسْتَأْمَرَ، وَلاَ تُنْكَحُ الْبِكْرُ حَتَّى تُسْتَأْذَنَ»  قَالُوْا: يَا رَسُوْلَ اللهِ! كَيْفَ إِذْنُهَا؟ قَالَ: «أَنْ تَسْكُتَ». صحيح البخاري، رقم الحديث6970، وصحيح مسلم، رقم الحديث 64- (1419)، واللفظ للبخاري.
అన్ అబి హురైరత రదియల్లాహు అన్హు ఖాల, ఖాల రసూలల్లాహి సల్లల్లాహు అలైహి వ సల్లం  : “ లా తున్కహుల్ అయ్యిము హత్త తుస్తఅమర, వలా తున్కహుల్ బిక్రు హత్త తుస్తఅదన. ఖాలూ యా రసూలల్లాహ్ ! కైఫ ఇద్నుహా? ఖాల అన్ తస్కుత. ”   ( సహీహ్ బుఖారి హదీథ్ గ్రంధం)
అనువాదం : అబూ హురైరహ్ రదియల్లాహు అన్హు ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు : “తనను సంప్రదించకుండా, ఒక నడివయస్కురాలైన మహిళను పెళ్ళిలో ఇవ్వరాదు, మరియు తన అనుమతి లేకుండా ఒక కన్యను పెళ్ళిలో ఇవ్వరాదు.” అది విని ప్రజలు ఇలా ప్రశ్నించారు, “ఓ రసూలుల్లాహ్! ఆమె సమ్మతి మనకెలా తెలుస్తుంది?”. దానికి ఆయనిలా జవాబిచ్చారు, “ఆమె మౌనం” (సమ్మతిని తెలుపుతుంది)  
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఈ హదీథులోని ‘అయ్యిమ్’ అంటే విడాకుల పొందిన లేదా భర్త చనిపోవడం వలన ఒంటరిదై పోయిన వివాహిత స్త్రీ. అలాగే ‘బకర మరియు బాకరహ్’ అంటే పెళ్ళి కాని కన్య.
2. యవ్వనురాలైన వివాహిత స్త్రీని (విడాకుల ద్వారా లేక భర్త చనిపోవడం వలన ఏకాకి అయిపోయిన మహిళను) ఆమె అనుమతి లేకుండా పెళ్ళాడటం హరామ్ అంటే నిషేధించబడింది.
3. కన్య విషయంలో కూడా ఆమె అనుమతి లేకుండా పెళ్ళాడటం నిషేధం అయితే ఆమె మౌనాన్ని ఆమె అంగీకారంగా పరిగణించవచ్చు. 
4. ఇస్లాం ధర్మం స్త్రీలకు ధైర్యాన్ని నూరి పోస్తుంది. గౌరవాన్ని ప్రసాదిస్తుంది. స్వేచ్ఛను ఇస్తుంది. మరియు సంరక్షకుల కబంధ హస్తాల నుండి ఆమె హక్కులను పూర్తిగా కాపాడుతుంది.    
         ***
46. నలుభై ఆరవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ عَنِ النَّبيِّ ( قَالَ: «خَيْرُ الصَّدَقَةِ مَا كَانَ عَنْ ظَهْرِ غِنًى، وَابْدَأْ بِمَنْ تَعُوْلُ». صحيح البخاري، رقم الحديث 1426.
అన్ అబి హురైరత రదియల్లాహు అన్హు , అనిన్నబియ్యి సల్లల్లాహు అలైహి వ సల్లం ఖాల : “ ఖైరుస్సదఖతి మా కాన అన్ జహ్రి గిన్న. వబ్దఅ బిమన్ తఊలు.” (సహీహ్ బుఖారి హదీథ్ గ్రంధం)
అనువాదం : అబూ హురైరహ్ రదియల్లాహు అన్హు ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు : “ఒక ధనవంతుడు ఇచ్చే దానం ఉత్తమ దానం. మరియు మీపై ఆధారపడి ఉన్న వారి నుండి (దానం) ఇవ్వడం మొదలు పెట్టండి.”         
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. దానధర్మాలు చేసేవాడు మరియు పోషించే బాధ్యత గలవాడు, స్వయంగా ఆ సంపద యొక్క అక్కరలేని వాడై ఉండాలి.
2. ఒక ముస్లిం వ్యక్తి కొరకు ఇతరుల మీద ఖర్చు పెట్టే ముందు, తన స్వంత భార్యాబిడ్డల అవసరాలు పూర్తి చేయడం తప్పని సరి. 
3. తన భార్యాబిడ్డలను అడుక్కోవడానికి వదిలి పెట్టి, ఇతరులపై ఖర్చు పెట్టడమనేది ఏ ముస్లిం వ్యక్తి కొరకూ సమంజనం కాదు. 
47.  నలుభై ఏడవ హదీథు :
عَنْ خَوْلَةَ بِنْتِ حَكِيْمٍ اَلسُّلَمِيَّةِ رَضِيَ اللَّهُ عَنْهَا أَنَّهَا سَمِعََتْ رَسُوْلَ اللهِ (، يَقُوْلُ: «إِذَا نَزَلَ أَحَدُكُمْ مَنْزلاً فَلْيَقُلْ: أَعُوْذُ بِكَلِمَاتِ اللهِ التَّامَّاتِ مِنْ شَرِّ مَا خَلَقَ؛ فَإِنَّهُ لاَ يَضُرُّهُ شَيْءٌ، حَتَّى يَرْتَحِلَ مِنْهُ». صحيح مسلم، رقم الحديث 55- (2708).
అన్ ఖౌలత బిన్తి హకీమిన్ అస్సులమియ్యతి రదియల్లాహు అన్హా అన్నహా సమిఅత్  రసూలల్లాహి సల్లల్లాహు అలైహి వ సల్లం యఖూలు :ఇదా నజల అహదకుమ్ మన్జిలన్ ఫల్యఖుల్ : “అఊదు బికలిమాతిల్లాహిత్తామతి మిన్ షర్రి మాఖలఖ” , ఫఇన్నహు లాయదుర్రుహు షయ్యిఉన్ హత్త యర్తహిల మిన్హు.   (సహీహ్ ముస్లిం హదీథ్ గ్రంధం)
అనువాదం : ఖౌలా బిన్తె హాకిమ్ సులామియ్య రదియల్లాహు అన్హా ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించగా విన్నాను: “ఎవరైనా ఒకచోట ఆగదలిచినపుడు, ‘అఊదు బి కలిమాతిల్లాహిత్తామతి మిన్ షర్రి మాఖలఖ , ఫఇన్నహు లాయదుర్రుహు షయ్యిఉన్ హత్త యర్తహిల మిన్హు’ [‘తాను (అల్లాహ్) సృష్టించిన చెడు నుండి నేను అల్లాహ్ యొక్క పరిపూర్ణ పదం ద్వారా శరణు వేడుకుంటున్నాను’] అని ప్రార్థిస్తే, ఆ ప్రాంతాన్ని విడిచి వెళ్ళనంత వరకు అతనికి ఏ హానీ జరుగదు.”    
హదీథు ఉల్లేఖకురాలి పరిచయం:

ఉమ్మె షరీక్ ఖౌలహ్ బిన్తె హకీమ్ బిన్ ఉమయ్యహ్ అస్సలమియ్యహ్ రదియల్లాహు అన్హా ఉథ్మాన్ బిన్ మజ్ఊన్ రదియల్లాహు అన్హు యొక్క భార్య. చాలా గొప్ప పండితురాలు, పవిత్రురాలు, సహాబాలలో ప్రసిద్ధి చెందిన సహాబీయహ్. ఆమె దాదాపు 15 హదీథులను ఉల్లేఖించారు. 
రసూలుల్లాహ్ సల్లల్లాహు అలైహి వసల్లం హిజ్రత్ చేసిన 30 నెలల తర్వాత ఆమె భర్త ఉథ్మాన్ రదియల్లాహు అన్హు షఆబాన్ నెలలో చనిపోయారు. తర్వాత ఆమె రసూలుల్లాహ్ సల్లల్లాహు అలైహి వసల్లం సేవలో మరియు ఉమ్మె హాతుల్ మోమినీన్ల సేవలో జీవితం గడిపింది. ప్రయాణ కాలంలోనూ, నిలకడగా ఉన్న కాలంలోనూ వారి సేవలలోనే నిమగ్నమై ఉండేది. ఆమె రసూలుల్లాహ్ సల్లల్లాహు అలైహి వసల్లంతో పాటు ఫత్ హ్ మక్కహ్, హునైన్ మరియు ఇతర యుద్ధాలలో పాల్గొంది. ఇతర ముస్లింల వలే ఆమె కూడా అల్లాహ్ ప్రసాదించే విజయాలను చూసి ఎంతో సంతోషపడేది.  
ఈ హదీథు యొక్క కొన్ని ముఖ్య ప్రయోజనాలు:

1. ఈ దుఆ కంఠస్థం చేయడం ప్రతి ముస్లిం కొరకు చాలా ముఖ్యం. తద్వారా అతను తన ప్రయాణంలో మరియు నిలకడగా ఉన్నపుడు దీనిని పఠించవచ్చు. 
2. తామ్మాత్ అంటే మొత్తం
3. ఈ హదీథులోని కలీమాత్ అంటే ఖుర్ఆన్ వచనాలని అర్థం.
4. అల్లాహ్ యొక్క ఈ కలిమాహ్, ప్రతి చెడు, దుష్ట శక్తి నుండి మానవుడిని కాపాడే విషయంలో చాలా ఉపయోగపడుతుంది. 
***
48. నలుభై ఎనిమిదవ హదీథు :
عَنْ عَائِشَةَ رَضِيَ اللَّهُ عَنْهَا عَنِ النَّبيِّ ( قَالَ:«إِنَّ أَبْغَضَ الرِّجَالِ إِلَى اللهِ: الأَلَدُّ الْخَصِمُ». صحيح البخاري، رقم الحديث 2457، وصحيح مسلم، رقم الحديث 5- (2668)، واللفظ للبخاري.
అన్ ఆయిషత రదియల్లాహు అన్హా అనిన్నబియ్యి సల్లల్లాహు అలైహి వ సల్లం ఖాల : “ ఇన్నఅబ్గద ర్రిజాలి ఇలల్లాహి , అల్ అలద్దుల్ ఖసిము .”   ( సహీహ్ ముస్లిం హదీథ్ గ్రంధం)
అనువాదం : ఆయెషా రదియల్లాహు అన్హా ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు : “అతిగా పోట్లాడుతూ ఉండే వ్యక్తి అల్లాహ్ దృష్టిలో అత్యంత అసహ్యకరమైన వ్యక్తి.”    
హదీథు ఉల్లేఖకురాలి పరిచయం:

హదీథు నెంబరు 12 లో ఉల్లేఖకురాలి పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఆలాలదల్ ఖసమ్ అంటే అకారణంగా కొట్లాడటంలో ఆరితేరిన వాడు.
2. అకారణమైన పోట్లాటలు ఉత్తమ సంస్కారానికి విరుద్ధం.
3. అకారణమైన పోట్లాటల వలన ప్రజలలో అసహ్యం పుడుతుంది మరియు ఇదే వారి మధ్య దూరం పెరగడానికి కారణంగా మారుతుంది.
***
49. నలుభై తొమ్మిదవ హదీథు :
عَنْ عَبْدِ اللَّهِ بن مسعود رَضِيَ اللَّهُ عَنْهُ قَالَ: قَالَ النَّبيُّ (: «لاَ تُبَاشِرِ الْمَرْأَةُ الْمَرْأَةَ؛ فَتـَنْعَتَهَا لِزَوْجِهَا، كَأَنَّهُ يَنْظُرُ إِلَيْهَا». صحيح البخاري، رقم الحديث 5240.
అన్ అబ్దిల్లాహిబ్ని మస్ఊదిన్ రదియల్లాహు అన్హు ఖాల,” లా తుబాషిరిల్ మర్అతు, ఫతన్అతహా లిజౌజిహా , కఅన్నహు యన్జురు ఇలైహా .”           ( సహీహ్ బుఖారి హదీథ్ గ్రంధం )
అనువాదం : అబ్దుల్లాహ్ బిన్ మస్ఊద్ రదియల్లాహు అన్హు ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు : “కళ్ళకు కట్టినట్లుగా ఆమె గురించి తన భర్తకు వివరించాలనే సంకల్పంతో పరస్త్రీ వైపు చూడరాదు లేక స్పర్శించరాదు.”    
హదీథు ఉల్లేఖకుడి పరిచయం:

అబ్దుల్లాహ్ బిన్ మస్ఊద్ రదియల్లాహు అన్హు ఒక సుప్రసిద్ధ పండిత సహాబీ. ఖుర్ఆన్ పూర్తిగా కంఠస్థం చేసిన వారిలో ఆయన కూడా ఉన్నారు. రసూలుల్లాహ్ సల్లల్లాహు అలైహి వసల్లంతో అన్ని యుద్ధాలలో ఆయన పాల్గొన్నారు. రసూలుల్లాహ్ సల్లల్లాహు అలైహి వసల్లం చనిపోయిన తర్వాత ఆయన షామ్ దేశంలో జరిగిన యర్ముక్ యుద్ధంలో పాల్గొన్నారు. ఆయన 848 హదీథులను ఉల్లేఖించారు. ఉథ్మాన్ రదియల్లాహు అన్హు ఆయనను కూఫా ప్రజలకు ధార్మిక విషయాలు నేర్పమని కూఫా పంపినారు. కొన్నాళ్ళ తర్వాత ఆయనను అక్కడి గవర్నర్ గా నియమించారు. తర్వాత మదీనాకు వాపసు రమ్మని పిలిపించుకున్నారు. హిజ్రీ 32వ సంవత్సరం మదీనహ్ లో 60 ఏళ్ళ వయస్సులో ఆయన చనిపోయారు. బఖీలో సమాధి చేయబడినారు.    
ఈ హదీథు యొక్క కొన్ని ముఖ్య ప్రయోజనాలు:

1. ఈ హదీథు స్త్రీల రహస్యాలు మరియు వారి సౌందర్యాలను కాపాడే వైపు మార్గదర్శకత్వం వహిస్తున్నది. 
2. ఈ హదీథు వంశ పవిత్రతకు పునాది వంటిది. చెడు వైపు తీసుకు పోయే వాటి నుండి వంశ గౌరవాన్ని కాపాడుతున్నది.
3. మగవాళ్ళ ముందు స్త్రీల శారీరక అందచందాల గురించి వివరించడం అస్సలు మంచిది కాదు. ఎందుకంటే దాని వలన స్త్రీలలో అరాచకం వ్యాపిస్తుంది.

          ***
50. యాభైవ హదీథు :
عَنْ عَائِشَةَ رَضِيَ اللَّهُ عَنْهَا عَنِ النَّبيِّ ( قَالَ: «‏كُلُّ شَرَابٍ أَسْكَرَ فَهُوَ حَرَامٌ». صحيح البخاري، رقم الحديث 242، وصحيح مسلم، رقم الحديث 67- (2001)، واللفظ للبخاري.
అన్ ఆయిషత రదియల్లాహు అన్హా అనిన్నబియ్యి సల్లల్లాహు అలైహి వ సల్లం ఖాల : “ కుల్లుషరాబిన్ అస్కర ఫహువ హరామున్ .” ( సహీహ్ బుఖారి హదీథ్ గ్రంధం)
అనువాదం: ఆయెషా రదియల్లాహు అన్హా ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు : “మత్తునిచ్చే పానీయాలన్నీ హరాం చేయబడినవి (నిషేధించిబడినవి).”        
హదీథు ఉల్లేఖకురాలి పరిచయం:

హదీథు నెంబరు 12 లో ఉల్లేఖకురాలి పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఆరోగ్యవంతమైన బుద్ధిని కాపాడుకోవటం మానవుడి కొరకు అత్యవసరం.
2. ఏవైతే బుద్ధిని పాడు చేస్తాయో, అలాంటి వాటిని సేవించడం ఇస్లాంలో హరాం.
3. మత్తుపదార్థాలు, మాదక ద్రవ్యాలు సేవించడం అనేది కుటుంబ, సమాజ మరియు ధార్మిక జీవితం చిన్నాభిన్నం కావడానికి మరియు పాపాలలో కూరుకుపోవడానికి ఒక ముఖ్య కారణం.
***
51. యాభై ఒకటవ హదీథు :

عَنْ أَبيْ هُرَيْرَةَ رَضِيَ اللَّهُ عَنْهُ يَقُوْلُ: قَالَ رَسُوْلَ اللهِ (: «مَنْ يُرِدِ اللهُ بِهِ خَيْرًا؛ يُـصِبْ مِنْهُ». صحيح البخاري، رقم الحديث 5645.
అన్ అబి హురైరత రదియల్లాహు అన్హు యఖూలు, ఖాల రసూలల్లాహి సల్లల్లాహు అలైహి వ సల్లం :  “ మన్ యురిదిల్లాహు బిహి ఖైరన్ , యుసిబ్ మిన్హు . ” (సహీహ్ బుఖారి హదీథ్ గ్రంధం)
అనువాదం : అబూ హురైరహ్ అన్హు ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు : “ఒకవేళ అల్లాహ్ ఎవరికైనా మంచి చేయాలని తలిస్తే, ఆయన అతనిని పరీక్షలకు గురి చేస్తాడు.”    
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఈ హదీథులో ప్రతి మోమిన్ కొరకు శుభవార్త ఉంది. వాస్తవానికి అతడు ఇతర మానవుల మాదిరిగానే ప్రాపంచిక బాధల నుండి, కష్టనష్టాల నుండి తప్పించుకోలేడు.
2. పాపాల ప్రాయశ్చితం మరియు పుణ్యాలు అధికం చేసుకోవడం కొరకు అలాంటి కష్టసమయాలలో సహనం, ఓర్పుతో వ్యవహరించాలని ఈ హదీథు స్పష్టం చేస్తున్నది. 
3. కష్టాల వలన తక్కువ స్థాయి పాపాలు అంతమై పోతాయి. అయితే పెద్ద పాపాలు క్షమింపబడాలంటే తౌబా చేసుకోవాలనే షరతు ఉంది.
***
52. యాభై రెండవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ عَنِ النَّبيِّ ( قَالَ: «إِذَا أَكَلَ أَحَدُكُمْ فَلْيَلْعَقْ أَصَابِعَهُ؛ فَإِنَّهُ لاَ يَدْرِيْ فِيْ أَيَّتِهِنَّ الْبَرَكَةُ». صحيح مسلم، رقم الحديث 137- (2035).
అన్ అబి హురైరత రదియల్లాహు అన్హు , అనిన్నబియ్యి సల్లల్లాహు అలైహి వ సల్లం ఖాల : “ ఇదా అకల అహదకుమ్ ఫల్ యల్అఖ్ అసాబిఅహు, ఫఇన్నహు లాయద్రీ ఫీ అయ్యతిహిన్నల్ బరకతు .” (సహీహ్ ముస్లిం)
అనువాదం : అబూ హురైరహ్ రదియల్లాహు అన్హు ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు : “ఎవరైనా భోజనం చేసినపుడు, తన చేతివ్రేళ్ళను నాక వలెను. ఎందుకంటే ఏ చేతి వ్రేలికి అంటిపెట్టుకుని ఉన్న అన్నం గింజలో శుభం (దాగి) ఉందో అతడికి తెలియదు.”    
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. అన్నపానీయాలు సేవించే కొన్ని సంస్కారాలను ఈ హదీథు తెలుపు తున్నది, ఉదాహరణకు భోజనం ముగించే ముందు చేతి వ్రేళ్ళను నాకటం.
2. అన్నపానీయాలు కొంచెం కూడా వ్యర్థం చేయకూడదని ఈ హదీథు హెచ్చరిస్తున్నది. మరియు ఇలా వ్యర్థం చేయడమనేది అల్లాహ్ కు కృతజ్ఞతలు తెలుపుకునే పద్ధతికి విరుద్ధమైంది. 
3. ఈ హదీథులో తెలుపబడిన శుభం అంటే అన్నపానీయాలు లభ్యం కావటం. అల్లాహ్ కు విధేయత చూపడం వలన శరీరానికి బలం చేకూరుతుంది. 

***
53. యాభై మూడవ హదీథు :
عَنْ عَبْدِ اللهِ بْنِ عَمْرٍو رَضِيَ اللَّهُ عَنْهُمَا عَنِ النَّبيِّ ( قَالَ: «لاَ يَدْخُلُ الْجَنَّةَ مَنَّانٌ وَلاَ عَاقٌّ وَلاَ مُدْمِنُ خَمْرٍ». سنن النسائي، رقم الحديث 5672، قال العلامة محمد ناصر الدين الألباني عن هذا الحديث: صحيح.
అన్ అబ్దిల్లాహిబ్ని అమ్రిన్ రదియల్లాహు అన్హుమా అనిన్నబియ్యి సల్లల్లాహు అలైహి వ సల్లం ఖాల : “ లాయద్ఖులుల్ జన్నత మన్నానున్ వలా ఆఖ్ఖున్ వలా ముద్మిను ఖమ్రిన్.” (సునన్ అన్నిసాయి హదీథ్ గ్రంధం) 
అనువాదం : అబ్దుల్లాహ్ బిన్ అమర్ రదియల్లాహు అన్హుమా ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు : “తను చేసిన మేలును ఇతరులకు గుర్తు చేస్తూ ఉండేవాడు, తన తల్లిదండ్రులకు అవిధేయత చూపేవాడు, మద్యపానం సేవించేవాడు స్వర్గంలో ప్రవేశించడు.” 
హదీథు ఉల్లేఖకుడి పరిచయం:

అబ్దుల్లాహ్ బిన్ అమర్ బిన్ అల్ ఆస్ అల్ ఖురైషీ అస్సహ్మీ రదియల్లాహు అన్హు ఒక ప్రసిద్ధ సహాబీ. తన తండ్రి అమర్ బిన్ అల్ ఆస్ కంటే కొన్నాళ్ళ ముందు ఇస్లాం ధర్మంలో ప్రవేశించారు. ఆయన ఎక్కువగా ఆరాధనలు చేసే పండితులలో ఒకరుగా పేర్కొనబడినారు. ఆయన దాదాపు 700 హదీథులను ఉల్లేఖించారు. ఆయన రసూలుల్లాహ్ సల్లల్లాహు అలైహి వసల్లంతో పాటు కొన్ని యుద్ధాలలో పాల్గొన్నారు. రాజకీయ మరియు కార్యనిర్వాహక పనులలో ఆయన మంచి పేరు సంపాదించారు. ఆయనను మావియా రదియల్లాహు అన్హు చాలా కాలం వరకు ఈజిప్టు గవర్నర్ గా పదవిలో ఉంచారు. ఆయన రసూలుల్లాహ్ సల్లల్లాహు అలైహి వసల్లం యొక్క హదీథులు తెలిపేవారు మరియు అమర్ బిన్ అల్ ఆస్ మస్జిదులో ఫత్వహ్ ఇచ్చేవారు. ఈజిప్టు, షామ్ మరియు హిజాజ్ యొక్క ఒక పెద్ద సమూహం ఆయన నుండి జ్ఞానం నేర్చు కున్నది. హిజ్రీ 65వ సంవత్సరం ఈజిప్టులో చనిపోయారు. ఆయన ఇంటిలోనే ఆయనను ఖననం చేసినారు. కొన్ని ఉల్లేఖనలు ఆయన షామ్ లోనో లేక మక్కహ్ లోనో మరణించారని తెలుపు తున్నాయి. 
ఈ హదీథు యొక్క కొన్ని ముఖ్య ప్రయోజనాలు:

1. చేసిన ఉపకారాన్ని పదే పదే గుర్తుకు చేయడం, తల్లిదండ్రులకు అవిధేయత చూపడం, మత్తుపదార్థాలు, ద్రవ్యాలు సేవించడం మొదలైనవి ఘోరపాపాల కోవలోనివి.
2. అలాంటి పాపాలకు దూరంగా ఉండమని ఈ హదీథు హెచ్చరిస్తున్నది.
3. చేసిన ఉపకారాన్ని పదే పదే గుర్తుకు చేయడం, తల్లిదండ్రులకు అవిధేయత చూపడం, మత్తుపదార్థాలు, ద్రవ్యాలు సేవించడం మొదలైనవి ఇహపర లోకాలలో దౌర్భాగ్యానికి గురి చేస్తాయి. అందువలన వీటిని వ్రేళ్ళతో సహా పెకిలించి వేసి, వెంటనే తౌబా చేసుకోవాలి.
***
54. యాభై నాలుగవ హదీథు:
عَنْ أَبيْ هُرَيْرَةَ رَضِيَ اللَّهُ عَنْهُ يَقُوْلُ: قَالَ رَسُوْلَ اللهِ (: «إِذَا صَلَّى أَحَدُكُمْ لِلنَّاسِ فَلْيُخَفِّفْ؛ فَإِنَّ فِي النَّاسِ الضَّعِيْفَ وَالسَّقِيْمَ وَذَا الْحَاجَةِ». صحيح مسلم، رقم الحديث 185- (467)، وصحيح البخاري، رقم الحديث 703، واللفظ لمسلم.
అన్ అబి హురైరత రదియల్లాహు అన్హు యఖూలు, ఖాల రసూలల్లాహి సల్లల్లాహు అలైహి వ సల్లం :  “ ఇదా సల్లా అహదకుమ్ లిన్నాసి ఫల్ యుఖఫ్ఫిఫ్ , ఫ ఇన్న ఫిన్నాసిద్దయీఫ వసఖ్ఖీమ వదల్ హాజతి.” ( సహీహ్ ముస్లిం హదీథ్ గ్రంధం)
అనువాదం : అబూ హురైరహ్ రదియల్లాహు అన్హు ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు : “ఎవరైనా ప్రజలకు నమాజు చదివిస్తున్నట్లయితే (ఇమామత్ చేస్తున్నట్లయితే), అతను నమాజును త్వరగా ముగించవలెను. ఎందుకంటే ప్రజలలో బలహీనులు, వ్యాధిగ్రస్తులు మరియు తమ వ్యాపార లావాదేవీలలో పాల్గొనడానికి వెళ్ళవలసిన వారు ఉండవచ్చు.” 
హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. తన వెనుక నమాజు చేస్తున్న ప్రజల స్థితి గురించి అవగాహన కలిగి ఉండటం ఇమాం యొక్క బాధ్యత అని ఈ హదీథు తెలుపుతున్నది. 
2. ప్రజల స్థితిని గమనిస్తూ, నమాజు త్వరగా, తేలికగా ఉండేటట్లు చేయించడం గురించి ఈ హదీథు ప్రోత్సహిస్తున్నది.
3. అనారోగ్యం, పనులు మరియు అవసరాల నుండి ప్రజల స్థితిగతులు వేరుకాలేవు. అందువలన వారికి వెసులు బాటు ఇవ్వాలి.
55. యాభై ఐదవ హదీథు :
عَنْ أَنَسٍ رَضِيَ اللَّهُ عَنْهُ قَالَ: كَانَ النَّبيُّ ( يُوْجِزُ الصَّلاَةَ وَيُكْمِلُهَا. صحيح البخاري، رقم الحديث 706، وصحيح مسلم، رقم الحديث 188- (469)، واللفظ للبخاري.
అన్ అన్సిన్ రదియల్లాహు అన్హు ఖాల , కాన న్నబియ్యు సల్లల్లాహు అలైహి వ సల్లం : “ యుఁజిజుస్సలాత వయుక్మిలుహా .” (సహీహ్ ముస్లిం) 
అనువాదం : అనస్ రదియల్లాహు అన్హు ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు: “నమాజులో పాల్గొనండి మరియు దానిని పూర్తి చేయండి.”   
హదీథు ఉల్లేఖకుడి పరిచయం:

హదీథు నెంబరు 2 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఇస్లాం ధర్మం సులభతరమైన ధర్మం. కాబట్టి సామూహిక నమాజు ప్రజల కొరకు ఇబ్బంది కలిగించేదిగా మరియు కష్టపెట్టేదిగా ఉండరాదు. 
2. సామూహిక నమాజులలో వెనుక నమాజు చేస్తున్న వారి స్థితిగతులను గమనించి వారికి వెసులు బాటు కల్పించడం మరియు వారు అలిసిపోయెంత ఎక్కువ సేపు నమాజు కొనసాగించకుండా ఉండటం చాలా అవసరం.
3. నమాజులో ఏకాగ్రత, ప్రశాంతతను కాపాడటం తప్పనిసరి.   

56. యాభై ఆరవ హదీథు :

عَنْ عَائِشَةَ رَضِيَ اللَّهُ عَنْهَا قَالَتْ: قَالَ رَسُوْلُ اللهِ (: «مَنْ أَحْدَثَ فِيْ أَمْرِنَا هَذَا مَا لَيْسَ مِنْهُ فَهُوَ رَدٌّ». صحيح البخاري، رقم الحديث 2697، وأيضاً: صحيح مسلم، رقم الحديث 17- (1718).
అన్ ఆయిషత రదియల్లాహు అన్హా ఖాలత్, ఖాల రసూలుల్లాహి సల్లల్లాహు అలైహి వ సల్లం : “ మన్ అహ్దథ ఫీ అమ్రినా హదా మాలైస మిన్హు ఫహువ రద్దున్ .” ( సహీహ్ బుఖారి హదీథ్ గ్రంధం)
అనువాదం : ఆయెషా రదియల్లాహు అన్హా ఉల్లేఖన, రసూలులల్లాహ్ సల్లల్లాహు అలైహి వసల్లం ఇలా ఉపదేశించారు : “ఒకవేళ ఎవరైనా మన ధర్మసిద్ధాంతాలకు భిన్నంగా ఏదైనా క్రొత్త విషయం కనుగొంటే, అది తిరస్కరించబడుతుంది.”  
హదీథు ఉల్లేఖకురాలి పరిచయం:

హదీథు నెంబరు 12 లో ఉల్లేఖకురాలి పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ధర్మవిషయాలలో నూతన విషయాలను కనిపెట్టడం హరాం.
2. ఇస్లాం ధర్మం ఒక పరిపూర్ణమైన ధర్మం. దీనిలో హెచ్చుతగ్గులు చేయవలసిన అవసరం అస్సలు లేదు.
3. ధర్మ విషయాలలో నూతన కల్పితాలు కనుగొనడమనేది ముస్లింల పతనానికి కారణమవుతుంది. ఎందుకంటే అది వారిని సత్యం నుండి చాలా దూరంగా తీసుకు వెళ్ళిపోతుంది.  

***
57. యాభై ఏడవ హదీథు :
عَنْ عَبْدِ اللهِ بْنِ عُمَرَ رَضِيَ اللَّهُ عَنْهُمَا قَالَ: إِنِّيْ سَمِعْتُ رَسُوْلَ اللهِ ( يَقُوْلُ: «مَنْ حَلَفَ بِغَيْرِ اللهِ؛ فَقَدْ أَشْرَكَ». سنن أبي داود، رقم الحديث 3251، وجامع الترمذي، رقم الحديث 1535، واللفظ لأبي داود، قال العلامة محمد ناصر الدين الألباني عن هذا الحديث: صحيح.
అన్ అబ్దిల్లాహిబ్ని ఉమర రదియల్లాహు అన్హుమా ఖాల :  ఇన్ని సమిఅతు రసూలల్లాహి సల్లల్లాహు అలైహి వ సల్లం యఖూలు : “ మన్ హలఫ బిగైరిల్లాహి , ఫఖద్ అష్రక.” ( సునన్ అబు దావూద్ హదీథ్  గ్రంధం ) 
అనువాదం : సయీద్ ఇబ్నె ఉబైదహ్ రదియల్లాహు అన్హు ఉల్లేఖన, ఒక వ్యక్తి ‘లేదు, కఅబహ్ సాక్ష్యంగా నేను ప్రమాణం చేస్తున్నాను’ అని ప్రమాణం చేస్తుండగా ఇబ్నె ఉమర్ రదియల్లాహు అన్హుమా విని, అతనితో ఇలా అన్నారు, రసూలులల్లాహ్ సల్లల్లాహు అలైహి వసల్లం ఇలా ఉపదేశించగా విన్నాను: “అల్లాహ్ పై కాకుండా ఇతరులపై ప్రమాణం చేసేవాడు బహుదైవరాధకుడు.”

హదీథు ఉల్లేఖకుడి పరిచయం:

హదీథు నెంబరు 7 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. అల్లాహ్ ను వదిలి వేరే వారి పేరు మీద ఒట్టు పెట్టుకోవడం, ప్రమాణం చేయడం నుండి జాగ్రత్త పడమని ఈ హదీథు బోధిస్తున్నది. ఎందుకంటే అలా చేయడం కూడా షిర్క్ యే అంటే బహుదైవాధనలో పాల్గొన్నట్లే. 
2. అల్లాహ్ యొక్క దైవత్వంలో, సార్వభౌమత్వంలో ఇతరులకు భాగస్వామ్యం కలిగించడం చాలా తీవ్రమైన, ఘోరాతిఘోరమైన పాపం.
3. అల్లాహ్ పేరు పై కాకుండా, ఇతరుల పేరుపై ప్రమాణం చేసినవారు వెంటనే పశ్చాత్తాప పడుతూ, తౌబా చేసుకుని అల్లాహ్ ను క్షమాభిక్ష అర్థించాలి. 

***
58. యాభై ఎనిమిదవ హదీథు :
عَنْ عَبْدِ اللهِ بْنِ عُمَرَ رَضِيَ اللَّهُ عَنْهُمَا أَنَّ رَسُوْلَ اللهِ ( قَالَ: «إِذَا دُعِيَ أَحَدُكُمْ إِلَى الْوَلِيْمَةِ؛ فَلْيأْتِهَا». صحيح البخاري، رقم الحديث 5173، وصحيح مسلم، رقم الحديث 188- (469)، واللفظ للبخاري..
అన్ అబ్దిల్లాహిబ్ని ఉమర రదియల్లాహు అన్హుమా, అన్న రసూలల్లాహి సల్లల్లాహు అలైహి వ సల్లం ఖాల :  “ ఇదా దుఇయ అహదకుమ్ ఇలల్ వలీమతి ఫల్ యఁతిహా. ”  ( సహీహ్ బుఖారి హదీథ్ గ్రంధం )
అనువాదం : ఇబ్నె ఉమర్ రదియల్లాహు అన్హుమా ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “మీలో ఎవరైనా విందుకు ఆహ్వానించబడితే, తప్పక అతను అందులో పాల్గొనాలి.”
హదీథు ఉల్లేఖకుడి పరిచయం:

హదీథు నెంబరు 7 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఒక ముస్లిం పై ఉన్న తోటి ముస్లిం సోదరుడి ఒక హక్కు ఏమిటంటే, అక్కడ ఇస్లామీయ షరిఅహ్ కు విరుద్ధమైన వేమీ లేనపుడు, అతని విందు ఆహ్వానాన్ని ఆమోదించడం.
2. ఈ హదీథు తోటి ముస్లిం సోదరుడి సంతోషంలో పాలుపంచుకోమని ప్రోత్సహిస్తున్నది. 
3. అలా చేయడం ద్వారా సమాజంలో సహోదర భావం వ్యాపిస్తుంది.  
***
59. యాభై తొమ్మిదవ హదీథు :
عَنْ أَبيْ هُرَيْرَةَ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «اَلْحَيَاءُ مِنَ الإِيمَانِ، وَالإِيْمَانُ فِيْ الْجَنَّةِ، وَالْبَذَاءُ مِنَ الْجَفَاءِ، وَالْجَفَاءُ فِيْ الْنَّارِ». جامع الترمذي، رقم الحديث 2009، قال الترمذي: هذا حديث حسن صحيح، وقال العلامة محمد ناصر الدين الألباني عن هذا الحديث: صحيح.
అన్ అబి హురైరత రదియల్లాహు అన్హు ఖాల, ఖాల రసూలల్లాహి సల్లల్లాహు అలైహి వ సల్లం : “ అల్ హయాఉ మినల్ ఇఁమాని , వల్ ఇఁమాను ఫిల్ జన్నతి , వల్ బదాఉ మినల్ జఫాఇ , వల్ జఫాఉ ఫిన్నారి .” (జామఅత్తిర్మిథీ)   
అనువాదం : అబూ హురైరహ్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “అల్ హయా (మానాభిమానం) అనేది ఈమాన్ కు (విశ్వాసానికి) చెందుతుంది. విశ్వాసమనేది స్వర్గానికి చెందుతుంది. అశ్లీలమనేది మూఢత్వానికి, మొరటు తనానికి చెందుతుంది. మరియు మూఢత్వం, మొరటుతనం నరకానికి చెందుతుంది.”

హదీథు ఉల్లేఖకుడి పరిచయం:

హదీథు నెంబరు 3 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. హయా అంటే సిగ్గు, బిడియం అనేది ఈమాన్ యొక్క ఒక భాగం. మరియు ఈమాన్ స్వర్గంలో ప్రవేశించడానికి కారణమవుతుంది.
2. దూషించడమనేది చెడు ప్రవర్తన యొక్క పర్యవసానం. మరియు చెడు ప్రవర్తన మరియు కరుడు గట్టిన కఠినత్వం నరకాగ్నిలో పడవేయ బడటానికి కారణమవుతుంది. 
3. ఈ హదీథు ‘హయా అంటే సిగ్గు, బిడియం’ ల ఆభరణం ధరించమని ప్రోత్సహిస్తుంది. ఎందుకంటే అది ఈమాన్ ఒక భాగం & దాని అలంకరణ.
4. దూషించడం నుండి దూరంగా ఉండమని ఈ హదీథు బోధిస్తున్నది. ఎందుకంటే అది కఠినత్వానికి మరియు చెడు ప్రవర్తనకు ఆభరణం వంటిది.
హయా – మృదుత్వం కొరకు మనస్సు లోని కొన్ని భావాలను ఆపటం మరియు కొన్ని భావాలను కుదించడం.
బదాఅత్ – అయిష్టత, అసహ్యం చూపుతూ చెడుగా మాట్లాడటం.  
జఫా – మంచి మరియు శుభం లేని ప్రతిదీ. 
***
60. అరవైవ హదీథు :
عَنْ أَنَسٍ رَضِيَ اللَّهُ عَنْهُ قَالَ: قَالَ رَسُوْلُ اللهِ (: «لاَ تَقُوْمُ السَّاعَةُ عَلَى أَحَدٍ يَقُوْلُ: اَللهُ، اَللهُ». صحيح مسلم، تابع لرقم الحديث 234- (148).
అన్ అన్సిన్ రదియల్లాహు అన్హు ఖాల , ఖాల రసూలుల్లాహి సల్లల్లాహు అలైహి వ సల్లం : “ లా తఖూముస్సాఅతు అలా అహదిన్ యఖూలు , అల్లాహు, అల్లాహు.”  ( సహీహ్ ముస్లిం హదీథ్ గ్రంధం ) 
అనువాదం : అనస్ రదియల్లాహు అన్హు ఉల్లేఖన, రసూలుల్లాహ్ సల్లల్లాహు అలైహి వసల్లం ఇలా ఉపదేశించారు : “అల్లాహ్ ను ప్రార్థించేవారెవరైనా (భూమిపై) మిగిలి ఉన్నంత వరకు అంతిమ ఘడియ రాదు.” 
హదీథు ఉల్లేఖకుడి పరిచయం:

హదీథు నెంబరు 2 లో ఉల్లేఖకుని పరిచయం తెలుపబడింది.
ఈ హదీథు యొక్క కొన్ని ముఖ్య ప్రయోజనాలు:

1. ఈ హదీథు నుండి తెలిసేదేమిటంటే, ప్రళయదినం మనస్సులో ఏ మాత్రం ఈమాన్ లేని దుష్టులపై వచ్చి పడుతుంది. వారి నాలుకపై కలిమా కూడా ఉండదు. 
2. కలిమా అంటే సత్యవచనం (లా ఇలాహ ఇల్లల్లాహ్).
3. అన్నింటి కంటే అత్యుత్తమమైన పదం అల్లాహ్ అంటే అన్నింటి కంటే అత్యంత సుందరమైన వచనం అల్లాహ్. మరియు సకల సృష్టిలో అల్లాహ్ యే అత్యంత మహోన్నుడు, ఏ లోపమూ లేనివాడు.  

కంఠస్థం చేయవలసిన హదీథుల సంఖ్య 
	1వ విభాగం 
	60 హదీథులు (1 నుండి 60 వరకు క్రమసంఖ్యలో)

	2వ విభాగం
	50 హదీథులు (1 నుండి 50 వరకు క్రమసంఖ్యలో)

	3వ విభాగం 
	30 హదీథులు (1 నుండి 30 వరకు క్రమసంఖ్యలో)

	4వ విభాగం
	20 హదీథులు (1 నుండి 20 వరకు క్రమసంఖ్యలో)

	5వ విభాగం
	15 హదీథులు (1 నుండి 15 వరకు క్రమసంఖ్యలో)


హదీథుల కంఠస్థ పోటీ నిబంధనలు:

1. తెలుగు / ఉర్దూ / ఇండోనేషియన్ / తగాలు / బంగ్లా / తమిళ్ / ఇంగ్లీషు భాషలు మాట్లాడే ప్రజలలో ఎవరైనా ఈ పోటీలో పాల్గొనవచ్చు. 
2. ఒక వ్యక్తి ఒక విభాగంలోనే పాల్గొనాలి. 

3. పోటీలో పాల్గొనదలచిన వారు తాము పొల్గొంటున్న విభాగంలోని మొత్తం హదీథులను క్రమసంఖ్యలో జ్ఞాపకం చేయాలి.  

4. పోటీలో పాల్గొనేదప్పుడు, తన ఐడెంటిటీ కార్డు ఫోటో కాపీ తప్పక వెంట తీసుకు రావలెను. అది పాస్ పోర్టు కాపీ లేదా ఇఖామా కాపీ అయినా పర్వాలేదు. బహుమతి ఇచ్చేదపుడు, విజేతలను ఆ ఐడెంటిటీ కార్డు కాపీ ఆధారంగానే గుర్తిస్తారు. 
5. వాడుకలో ఉన్న అసలు మొబైల్ నెంబరు వ్రాయాలి. ఒకటి కంటే ఎక్కువ ఫోను నెంబర్లు వ్రాయడం మంచిది. వారి తెలిపిన మొబైల్ నెంబర్ల మీదే విజేతలు ఎప్పుడు, ఎక్కడ బహుమతి తీసుకోవటానికి రావాలో తెలిపే సమాచారం పంపబడును. 
6. పోటీ 22/5/1434H అంటే 3/ఏప్రిల్/2013 తేదీన ప్రారంభమవుతుంది. నిర్ణయించబడిన చోట్ల పోటీ ఏ సమయంలో జరుగుతుందో, తర్వాత తెలుపబడును.       

7. పోటీ జరిగే ప్రాంతాలు :

a) పురుషుల కొరకు : రబ్వహ్ లో ఉన్న రబ్వహ్ జాలియాత్ యొక్క హెడ్ ఆఫీసు & విద్యావిభాగం. 
b) స్త్రీల కొరకు :     రబ్వహ్ జాలియాత్, మహిళా విభాగం 

దారుల్ ఆతిఖా, హరా.
నూరుల్ ఖుర్ఆన్  – మలజ్. 

దారుల్ బసఅర్ – మలజ్.

8. పురుషుల మరియు స్త్రీల ప్రతి విభాగంలో 10 బహుమతులు ఉన్నాయి. పొందిన మార్కులను బట్టి ప్రతి విభాగంలో విజేతల ఎంపిక ఎక్కువ మార్కులు పొందిన వారికి మొదటి బహుమతి, అలాగే పొందిన మార్కుల సంఖ్యను బట్టి క్రమంగా బహుమతులు ఇవ్వబడతాయి. తక్కువ మార్కులు పొందిన 10వ స్థానంలోని వ్యక్తికి 10వ బహుమతి ఇవ్వబడును. ఒకవేళ ఏదైనా విభాగంలో ఇద్దరు లేక ఎక్కువ మందికి సమాన మార్కులు వస్తే, డ్రా ద్వారా విజేత ఎంపిక జరుగును. 
9. పిల్లలు కూడా తమకు ఇష్టమైన విభాగంలో ఈ పోటీలో పాల్గొనవచ్చు. 
10. ఈ పోటీలో పాల్గొనే వారందరికీ ప్రోత్సాహం ఇవ్వబడుతుంది.  
11. ప్రజల సౌలభ్యం కొరకు పోటీలోని హదీథుల పఠనం, అనువాదం, ఉల్లేఖకుల పరిచయం ఇస్లాం హౌస్ వెబ్ సైటులో ఉంటుంది. ఈ లింకులో మీరు దానిని వినవచ్చు - www.islamhouse.com/0000.    

12. రజబ్ నెల చివరిలో పురుషుల మరియు స్త్రీల విజేతల పట్టిక రబ్వహ్ హెడ్ ఆఫీసు నోటీసు బోర్డుపై ఉంచబడును మరియు ఇస్లాం హౌస్ వెబ్ సైటులో www.islamhouse.com. కూడా.  

13. ఫలితాలు ప్రకటించబడిన 10 రోజుల లోపల విజేతలు తమ బహుమతి తీసుకోవలెను. 10వ రోజు తర్వాత విజేతలు తమ బహుమతి తీసుకునే హక్కు కోల్పోతారు – కారణాలేమైనా సరే. 

14. మరింత సమాచారం కొరకు, దయచేసి సంప్రదించండి 0505457342 / 0502805759 / 014454900 x 301.

15. నగదు బహుమతులు:

	నగదు బహుమతులు
	విభాగం

	
	1వ విభాగం
	2వ  విభాగం
	3వ విభాగం
	4వ విభాగం
	5వ విభాగం

	1వ బహుమతి
	SR 1600
	SR 1300
	SR 1100
	SR 900
	SR 700

	2వ బహుమతి
	SR 1500
	SR 1200
	SR 1000
	SR 800
	SR 600

	3వ బహుమతి
	SR 1400
	SR 1100
	SR 900
	SR 700
	SR 500

	4వ బహుమతి
	SR 1300
	SR 1000
	SR 800
	SR 600
	SR 400

	5వ బహుమతి
	SR 1200
	SR 900
	SR 700
	SR 500
	SR 300

	6వ బహుమతి
	SR 1100
	SR 800
	SR 600
	SR 400
	SR 200

	7వ బహుమతి
	SR 1000
	SR 700
	SR 500
	SR 250
	SR 150

	8వ బహుమతి
	SR 900
	SR 600
	SR 400
	SR 200
	SR 150

	9వ బహుమతి
	SR 800
	SR 500
	SR 300
	SR 150
	SR 100

	10వ బహుమతి
	SR 700
	SR 400
	SR 200
	SR 150
	SR 100


� . సూరహ్ అల్ ఫత్ హ్, 28 వ ఆయతు

